
Shri Yoga Yajnyavalkya

ಶ್ರೀಯೋಗಯಾಜ್ಞವಲ್ಕ್ಯ

..ಅಥ ಪ್ರಥಮೋಽಧ್ಯಾಯಃ ..

ಸರ್ವಶಾಸ್ತ್ರಾರ್ಥತತ್ತ್ವಜ್ಞಂ ಸದಾ ಧ್ಯಾನಪರಾಯಣಂ .. 1..

ವೇದವೇದಾಂಗತತ್ತ್ವಜ್ಞಂಯೋಗೇಷು ಪರಿನಿಷ್ಠಿತಂ .

ಜಿತೇಂದ್ರಿಯಂ ಜಿತಕ್ರೋಧಂ ಜಿತಾಹಾರಂ ಜಿತಾಮಯಂ .. 2..

ತಪಸ್ವಿನಂ ಜಿತಾಮಿತ್ರಂ ಬ್ರಹ್ಮಣ್ಯಂ ಬ್ರಾಹ್ಮಣಪ್ರಿಯಂ .

ತಪೋವನಗತಂ ಸೌಮ್ಯಂ ಸಂಧ್ಯೋಪಾಸನತತ್ಪರಂ .. 3..

ಗುಣಜ್ಞಂ ಸರ್ವಭೂತೇಷು ಪರಾರ್ಥೈಕಪ್ರಯೋಜನಂ .

ಬ್ರುವಂತಂ ಪರಮಾತ್ಮಾನಮೃಷೀಣಾಮುಗ್ರತೇಜಸಾಂ .. 5..

ತಮೇವಂ ಗುಣಸಂಪನ್ನಂ ನಾರೀಣಾಮುತ್ತಮಾ ವಧೂಃ .
ಮೈತ್ರೇಯೀ ಚ ಮಹಾಭಾಗಾ ಗಾರ್ಗೀ ಚ ಬ್ರಹ್ಮವಿದ್ವರಾ .. 6..

ಸಭಾಮಧ್ಯಗತಾ ಚೇಯಮೃಷೀಣಾಮುಗ್ರತೇಜಸಾಂ .

ಪ್ರಣಮ್ಯ ದಂಡವದ್ಭೂಮೌ ಗಾರ್ಗ್ಯೇತದ್ವಾಕ್ಯಮಬ್ರವೀತ್ .. 7.. var ಗರ್ಗೀ ತದ್
ಗಾರ್ಗ್ಯುವಾಚ -

ಭಗವನ್ಸರ್ವಶಾಸ್ತ್ರಜ್ಞ ಸರ್ವಭೂತಹಿತೇ ರತ .

ಯೋಗತತ್ತ್ವಂ ಮಮ ಬ್ರೂಹಿ ಸಾಂಗೋಪಾಂಗಂ ವಿಧಾನತಃ .. 8..
ಏವಂ ಪೃಷ್ಟಃ ಸ ಭಗವಾನ್ಸಭಾಮಧ್ಯೇ ಸ್ತ್ರಿಯಾ ತಯಾ .

ಋಷೀನಾಲೋಕ್ಯ ನೇತ್ರಾಭ್ಯಾಂ ವಾಕ್ಯಮೇತದಭಾಷತ .. 9..

ಯಾಜ್ಞವಲ್ಕ್ಯ ಉವಾಚ -

ಉತ್ತಿಷ್ಠೋತ್ತಿಷ್ಠ ಭದ್ರಂ ತೇ ಗಾರ್ಗಿ ಬ್ರಹ್ಮವಿದಾಂ ವರೇ .

ವಕ್ಷ್ಯಾಮಿಯೋಗಸರ್ವಸ್ವಂ ಬ್ರಹ್ಮಣಾ ಕೀರ್ತಿತಂ ಪುರಾ .. 10..

ಸಮಾಹಿತಮನಾ ಗಾರ್ಗಿ ಶೄಣು ತ್ವಂ ಗದತೋ ಮಮ .

ಇತ್ಯುಕ್ತ್ವಾ ಬ್ರಹ್ಮವಿಚ್ಛ್ರೇಷ್ಠೋ ಯಾಜ್ಞವಲ್ಕ್ಯಸ್ತಪೋನಿಧಿಃ .. 11..
ನಾರಾಯಣಂ ಜಗನ್ನಾಥಂ ಸರ್ವಭೂತಹೃದಿ ಸ್ಥಿತಂ .

ಮಯೈವಮುಕ್ತೋ ದ್ರುಹಿಣಃ ಸ್ವಯಂಭೂರ್ಲೋಕನಾಯಕಃ .. 19..
ಮಾಮಾಲೋಕ್ಯ ಪ್ರಸನ್ನಾತ್ಮಾ ಜ್ಞಾನಕರ್ಮಾಣ್ಯಭಾಷತ .

ಜ್ಞಾನಸ್ಯ ದ್ವಿವಿಧೌ ಜ್ಞೇಯೌ ಪಂಥಾನೌ ವೇದಚೋದಿತೌ .. 20..

ಅನುಷ್ಠಿತೌ ತೌ ವಿದ್ವದ್ಭಿಃ ಪ್ರವರ್ತಕನಿವರ್ತಕೌ .

ವರ್ಣಾಶ್ರಮೋಕ್ತಂ ಯತ್ಕರ್ಮ ಕಾಮಸಂಕಲ್ಪಪೂರ್ವಕಂ .. 21..

ಪ್ರವರ್ತಕಂ ಭವೇದೇತತ್ಪುನರಾವೃತ್ತಿಹೇತುಕಂ .

ಕರ್ತವ್ಯಮಿತಿ ವಿಧ್ಯುಕ್ತಂ ಕರ್ಮ ಕಾಮವಿವರ್ಜಿತಂ .. 22..

ಯೇನಯತ್ಕ್ರಿಯತೇ ಸಮ್ಯಕ್ ಜ್ಞಾನಯುಕ್ತಂ ನಿವರ್ತಕಂ .

ನಿವರ್ತಕಂ ಹಿ ಪುರುಷಂ ನಿವರ್ತಯತಿ ಜನ್ಮನಃ .. 23..
ಪ್ರವರ್ತಕಂ ಹಿ ಸರ್ವತ್ರ ಪುನರಾವೃತ್ತಿಹೇತುಕಂ .

ವರ್ಣಾಶ್ರಮೋಕ್ತಂ ಕರ್ಮೈವ ವಿಧ್ಯುಕ್ತಂ ಕಾಮವರ್ಜಿತಂ .. 24..

ವಿಧಿವತ್ಕುರ್ವತಸ್ತಸ್ಯ ಮುಕ್ತಿರ್ಗಾರ್ಗಿ ಕರೇ ಸ್ಥಿತಾ .

ವರ್ಣಾಶ್ರಮೋಕ್ತಂ ಕರ್ಮೈವ ವಿಧಿವತ್ಕಾಮಪೂರ್ವಕಂ .. 25..

ಯೇನಯತ್ಕ್ರಿಯತೇ ತಸ್ಯ ಗರ್ಭವಾಸಃ ಕರೇ ಸ್ಥಿತಃ .
ಸಂಸಾರಭೀರುಭಿಸ್ತಸ್ಮಾತ್ವಿಧ್ಯುಕ್ತಂ ಕಾಮವರ್ಜಿತಂ .. 26..

ತ್ರಯಂ ತೇಷೂತ್ತಮಂ ಪ್ರೋಕ್ತಂ ಸಮಾಧಿಸ್ತ್ವೇಕರೂಪಕಃ .. 49..
ಬಹುಧಾ ಕೇಚಿದಿಚ್ಛಂತಿ ವಿಸ್ತರೇಣ ಪೄಥಕ್ ಶೃಣು .

ಅಹಿಂಸಾ ಸತ್ಯಮಸ್ತೇಯಂ ಬ್ರಹ್ಮಚರ್ಯಂ ದಯಾರ್ಜವಂ .. 50..

ಕ್ಷಮಾಧೃತಿರ್ಮಿತಾಹಾರಃ ಶೌಚಂ ತ್ವೇತೇ ಯಮಾ ದಶ .

ಕರ್ಮಣಾ ಮನಸಾ ವಾಚಾ ಸರ್ವಭೂತೇಷು ಸರ್ವದಾ .. 51..

ಅಕ್ಲೇಶಜನನಂ ಪ್ರೋಕ್ತಮಹಿಂಸಾಸಾತ್ವೇನಯೋಗಿಭಿಃ .
ವಿಧ್ಯುಕ್ತಂ ಚೇದಹಿಂಸಾ ಸ್ಯಾತ್ಕ್ಲೇಶಜನ್ಮೈವ ಜಂತುಷು .. 52..

ವೇದೇನೋಕ್ತೇಽಪಿ ಹಿಂಸಾಸ್ಯಾದಭಿಚಾರಾದಿ ಕರ್ಮಯತ್ .

ಸತ್ಯಂ ಭೂತಹಿತಂ ಪ್ರೋಕ್ತಂ ನಿಯತಾರ್ಥಾಭಿಭಾಷಣಂ .. 53..

ಕರ್ಮಣಾ ಮನಸಾ ವಾಚಾ ಪರದ್ರವ್ಯೇಷು ನಿಃಸ್ಪೃಹಾ .

ಅಸ್ತೇಯಮಿತಿ ಸಾ ಪ್ರೋಕ್ತಾ ಋಷಿಭಿಸ್ತತ್ತ್ವದರ್ಶಿಭಿಃ .. 54..
ಕರ್ಮಣಾ ಮನಸಾ ವಾಚಾ ಸರ್ವಾವಸ್ಥಾಸು ಸರ್ವದಾ .

ಸರ್ವತ್ರ ಮೈಥುನತ್ಯಗೋ ಬ್ರಹ್ಮಚರ್ಯಂ ಪ್ರಚಕ್ಷತೇ .. 55..

ಬ್ರಹ್ಮಚರ್ಯಾಶ್ರಮಸ್ಥಾನಾಂ ಯತೀನಾಂ ನೈಷ್ಠಿಕಸ್ಯ ಚ .

ಬ್ರಹ್ಮಚರ್ಯಂ ತು ತತ್ಪ್ರೋಕ್ತಂ ತಥೈವಾ ರಣ್ಯವಾಸಿನಾಂ .. 56..

ಋತಾವೃತೌ ಸ್ವದಾರೇಷು ಸಂಗತಿರ್ಯಾ ವಿಧಾನತಃ .
ಬ್ರಹ್ಮಚರ್ಯಂ ತು ತತ್ಪ್ರೋಕ್ತಂ ಗೃಹಸ್ಥಾಶ್ರಮವಾಸಿನಂ .. 57..

ರಾಜ್ಞಶ್ಚೈವ ಗೄಹಸ್ಥಸ್ಯ ಬ್ರಹ್ಮಚರ್ಯಂ ಪ್ರಕೀರ್ತಿತಂ .

ವಿಶಾಂ ವೃತ್ತವತಾಂ ಚೈವ ಕೇಚಿದಿಚ್ಛಂತಿ ಪಂಡಿತಾಃ .. 58..
ಶುಶ್ರೂಷೈವ ತು ಶೂದ್ರಸ್ಯ ಬ್ರಹ್ಮಚರ್ಯಂ ಪ್ರಕೀರ್ತಿತಂ .

ಶುಶ್ರೂಷಾ ವಾ ಗುರೋರ್ನಿತ್ಯಂ ಬ್ರಹ್ಮಚರ್ಯಮುದಾಹೃತಂ .. 59..

ಗುರವಃ ಪಂಚ ಸರ್ವೇಷಾಂ ಚತುರ್ಣಾಂ ಶ್ರುತಿಚೋದಿತಾಃ .
ಮಾತಾ ಪಿತಾ ತಥಾಚಾರ್ಯೋ ಮಾತುಲಃ ಶ್ವಶುರಸ್ತಥಾ .. 60..

ಏಷು ಮುಖ್ಯಾಸ್ತ್ರ್ಯಃ ಪ್ರೋಕ್ತಾ ಆಚಾರ್ಯಃ ಪಿತರೌ ತಥಾ .

ಏಷು ಮುಖ್ಯತಮಸ್ತ್ವೇಕ ಆಚಾರ್ಯಃ ಪರಮಾರ್ಥವಿತ್ .. 61..

ತಮೇವಂ ಬ್ರಹ್ಮವಿಚ್ಛ್ರೇಷ್ಠಂ ನಿತ್ಯಕರ್ಮಪರಾಯಣಂ .

ಶುಶ್ರೂಷಯಾರ್ಚಯೇನ್ನಿತ್ಯಂ ತುಷ್ಟೋಽಭೂದ್ಯೇನ ವಾ ಗುರುಃ .. 62..
ದಯಾ ಚ ಸರ್ವಭೂತೇಷು ಸರ್ವತ್ರಾನುಗ್ರಹಃ ಸ್ಮೃತಃ .
ವಿಹಿತೇಷು ತದನ್ಯೇಷು ಮನೋವಾಕ್ಕಾಯಕರ್ಮಣಾಂ .. 63..

ಪ್ರವೃತೌ ವಾ ನಿವೃತೌ ವಾ ಏಕರೂಪತ್ವಮಾರ್ಜವಂ .

ಪ್ರಿಯಾಪ್ರಿಯೇಷು ಸರ್ವೇಷು ಸಮತ್ವಂ ಯಚ್ಛರೀರಿಣಾಂ .. 64..

ಕ್ಷಮಾ ಸೈವೇತಿ ವಿದ್ವದ್ಭಿರ್ಗದಿತಾ ವೇದವಾದಿಭಿಃ .
ಅರ್ಥಹಾನೌ ಚ ಬಂಧೂನಾಂ ವಿಯೋಗೇಷ್ವಪಿ ಸಂಪದಾಂ .. 65..

ತಯೋಃ ಪ್ರಾಪ್ತೋ ಚ ಸರ್ವತ್ರ ಚಿತ್ತಸ್ಯ ಸ್ಥಾಪನಂ ಧೃತಿಃ .
ಅಷ್ಟೌ ಗ್ರಾಸಾ ಮುನೇರ್ಭಕ್ಷ್ಯಾಃ ಷೋಡಶಾರಣ್ಯವಾಸಿನಂ .. 66..

ದ್ವಾತ್ರಿಂಶಚ್ಚ ಗೃಹಸ್ಥಾನಾಂ ಯಥೇಷ್ಟಂ ಬ್ರಹ್ಮಚಾರಿಣಾಂ .

ಏಷಾಮಯಂಮಿತಾಹಾರೋ ಹ್ಯನ್ಯೇಷಾಮಲ್ಪಭೋಜನಂ .. 67..

ಶೌಚಂ ತು ದ್ವಿವಿಧಂ ಪ್ರೋಕ್ತಂ ಬಾಹ್ಯಮಾಭ್ಯಂತರಂ ತಥಾ .

ಮೃಜ್ಜಲಾಭ್ಯಾಂ ಸ್ಮೃತಂ ಬಾಹ್ಯಂ ಮನಃಶುದ್ಧಿಸ್ತಥಾಂತರಂ .. 68..

ಮನಃಶುದ್ಧಿಶ್ಚ ವಿಜ್ಞೇಯಾ ಧರ್ಮೇಣಾಧ್ಯಾತ್ಮವಿಧ್ಯಯಾ .

ಆತ್ಮವಿದ್ಯಾ ಚ ಧರ್ಮಶ್ಚ ಪಿತ್ರಾಚಾರ್ಯೇಣ ವಾನಘೇ .. 69..

ತಸ್ಮಾತ್ಸರ್ವೇಷು ಕಾಲೇಷು ಸರ್ವೈರ್ನಿಃಶ್ರೇಯಸಾರ್ಥಿಭಿಃ .
ಗುರವಃ ಶ್ರುತಸಂಪನ್ನಾ ಮಾನ್ಯಾ ವಾಂಗ್ಮನಸಾದಿಭಿಃ .. 70..
..ಇತಿ ಶ್ರೀಯೋಗಯಾಜ್ಞವಲ್ಕ್ಯೇ ಪ್ರಥಮೋಽಧ್ಯಾಯಃ ..

..ಅಥ ದ್ವಿತೀಯೋಽಧ್ಯಾಯಃ ..
ಯಾಜ್ಞವಲ್ಕ್ಯ ಉವಾಚ -

ತಪಃ ಸಂತೋಷ ಆಸ್ತಿಕ್ಯಂ ದಾನಮೀಶ್ವರಪೂಜನಂ .

ಸಿದ್ಧಾಂತಶ್ರವಣಂ ಚೈವ ಹ್ರೀರ್ಮತಿಶ್ಚ ಜಪೋ ವ್ರತಂ .. 1..

ಏತೇ ತು ನಿಯಮಾಃ ಪ್ರೋಕ್ತಾಸ್ತಾಂಶ್ಚ ಸರ್ವಾನ್ಪೃಥಕ್ ಶೃಣು .

ವಿಧಿನೋಕ್ತೇನ ಮಾರ್ಗೇಣ ಕೃಚ್ಛ್ರಚಾಂದ್ರಾಯಣಾದಿಭಿಃ .. 2..
ಶರೀರಶೋಷಣಂ ಪ್ರಾಹುಸ್ತಾಪಸಾಸ್ತಪ ಉತ್ತಮಂ .

ಯದೃಚ್ಛಾ ಲಾಭತೋ ನಿತ್ಯಮಲಂ ಪುಂಸೋ ಭವೇದಿತಿ .. 3.. ??

ಯಾ ಧೀಸ್ತಾಮೃಷಯಃ ಪ್ರಾಹುಃ ಸಂತೋಷಂ ಸುಖಲಕ್ಷಣಂ .

ಧರ್ಮಾಧರ್ಮೇಷು ವಿಶ್ವಾಸೋ ಯಸ್ತದಾಸ್ತಿಕ್ಯಮುಚ್ಯತೇ .. 4..

ನ್ಯಾಯಾರ್ಜಿತಂ ಧನಂ ಚಾನ್ನಮನ್ಯದ್ವಾ ಯತ್ಪ್ರದೀಯತೇ .

ಅರ್ಥಿಭ್ಯಃ ಶ್ರದ್ಧಯಾಯುಕ್ತಂ ದಾನಮೇತದುದಾಹೃತಂ .. 5..

ಯತ್ಪ್ರಸನ್ನತ್ವಭಾವೇನ ವಿಷ್ಣುಂ ವಾಽಪ್ಯನ್ಯಮೇವ ವಾ .

ಯಥಾಶಕ್ತ್ಯರ್ಚನಂ ಭಕ್ತ್ಯಾ ಹ್ಯೇತದೀಶ್ವರಪೂಜನಂ .. 6..

ರಾಗಾದ್ಯಪೇತಂ ಹೃದಯಂ ವಾಗದುಷ್ಟಾನೃತಾದಿನಾ .

ಹಿಂಸಾದಿರಹಿತಃ ಕಾಯ ಏತದೀಶ್ವರಪೂಜನಂ .. 7..

ಸಿದ್ಧಾಂತಶ್ರವಣಂ ಪ್ರೋಕ್ತಂ ವೇದಾಂತಶ್ರವಣಂ ಬುಧೈಃ .
ದ್ವಿಜವತ್ಕ್ಷತ್ರಿಯಸ್ಯೋಕ್ತಂ ಸಿದ್ಧಾಂತಶ್ರವಣಂ ಬುಧೈಃ .. 8..
ವಿಶಾಂ ಚ ಕೇಚಿದಿಚ್ಛಂತಿ ಶೀಲವೃತ್ತವತಾಂ ಸತಾಂ .

ಶೂದ್ರಾಣಾಂ ಚ ಸ್ತ್ರಿಯೈಶ್ಚೈವ ಸ್ವಧರ್ಮಸ್ಥತಪಸ್ವಿನಾಂ .. 9..

ಸಿದ್ಧಾಂತಶ್ರವಣಂ ಪ್ರೋಕ್ತಂ ಪುರಾಣಶ್ರವಣಂ ಬುಧೈಃ .
ವೇದಲೌಕಿಕಮಾರ್ಗೇಷು ಕುತ್ಸಿತಂ ಕರ್ಮಯದ್ಭವೇತ್ .. 10..

ತಸ್ಮಿನ್ಭವತಿಯಾ ಲಜ್ಜಾ ಹ್ರೀಸ್ತು ಸೈವೇತಿ ಕೀರ್ತಿತಾ .

ವಿಹಿತೇಷು ಚ ಸರ್ವೇಷು ಶ್ರದ್ಧಾ ಯಾ ಸಾ ಮತಿರ್ಭವೇತ್ .. 11..

ಗುರುಣಾ ಚೋಪದಿಷ್ಟೋಽಪಿ ವೇದಬಾಹ್ಯವಿವರ್ಜಿತಃ .
ವಿಧಿನೋಕ್ತೇನ ಮಾರ್ಗೇಣ ಮಂತ್ರಾಭ್ಯಾಸೋ ಜಪಃ ಸ್ಮೃತಃ .. 12..
ಅಧೀತ್ಯ ವೇದಂ ಸೂತ್ರಂ ವಾ ಪುರಾಣಂ ಸೇತಿಹಾಸಿಕಂ .

ಏತೇಷ್ವಭ್ಯಸನಂಯಚ್ಚ ತದಭ್ಯಾಸೋ ಜಪಃ ಸ್ಮೃತಃ .. 13..
ಜಪಶ್ಚ ದ್ವಿವಿಧಃ ಪ್ರೋಕ್ತೋ ವಾಚಿಕೋ ಮಾನಸಸ್ತಥಾ .

ವಾಚಿಕ ಉಪಾಂಶುರುಚ್ಚೈಶ್ಚ ದ್ವಿವಿಧಃ ಪರಿಕೀರ್ತಿತಃ .. 14..
ಮಾನಸೋ ಮನನಧ್ಯಾನಭೇದಾದ್ ದ್ವೈವಿಧ್ಯಮಾಸ್ಥಿತಃ .
ಉಚ್ಚೈರ್ಜಪಾದುಪಾಂಶುಶ್ಚ ಸಹಸ್ರಗುಣ ಉಚ್ಯತೇ .. 15..

ಮಾನಸಸ್ತು ತಥೋಪಾಂಶೋಃ ಸಹಸ್ರಗುಣ ಉಚ್ಯತೇ .

ಮಾನಸಾಚ್ಚ ತಥಾ ಧ್ಯಾನಂ ಸಹಸ್ರಗುಣಮುಚ್ಯತೇ .. 16..

ಉಚ್ಚೈರ್ಜಪಸ್ತು ಸರ್ವೇಷಾಂ ಯಥೋಕ್ತಫಲದೋ ಭವೇತ್ .

ನೀಚೈಃ ಶ್ರುತೋ ನ ಚೇತ್ಸೋಽಪಿ ಶ್ರುತಶ್ಚೇನ್ನಿಷ್ಫಲೋ ಭವೇತ್ .. 17..

ಋಷಿಂ ಛಂದೋಽಧಿದೈವಂ ಧ್ಯಾಯನ್ಮಂತ್ರಂ ಚ ಸರ್ವದಾ .

ಯಸ್ತು ಮಂತ್ರಜಪೋ ಗಾರ್ಗಿ ಸ ಏವ ಹಿ ಫಲಪ್ರದಃ .. 18..
ಪ್ರಸನ್ನಗುರುಣಾ ಪೂರ್ವಮುಪದಿಷ್ಟಂ ತ್ವನುಜ್ಞಯಾ .

ಧರ್ಮಾರ್ಥಮಾತ್ಮಸಿದ್ಧ್ಯರ್ಥಮುಪಾಯಗ್ರಹಣಂ ವ್ರತಂ .. 19..

..ಇತಿ ಶ್ರೀಯೋಗಯಾಜ್ಞವಲ್ಕ್ಯೇ ದ್ವಿತೀಯೋಽಧ್ಯಾಯಃ ..

..ಅಥ ತೃತೀಯೋಽಧ್ಯಾಯಃ ..
ಯಾಜ್ಞವಲ್ಕ್ಯ ಉವಾಚ -

ಆಸನಾನ್ಯಧುನಾ ವಕ್ಷ್ಯೇ ಶೃಣು ಗಾರ್ಗಿ ತಪೋಧನೇ .

ಸ್ವಸ್ತಿಕಂ ಗೋಮುಖಂ ಪದ್ಮಂ ವೀರಂ ಸಿಂಹಾಸನಂ ತಥಾ .. 1..

ಭದ್ರಂ ಮುಕ್ತಾಸನಂ ಚೈವ ಮಯೂರಾಸನಮೇವ ಚ .

ತಥೈತೇಷಾಂ ವರಾರೋಹೇ ಪೃಥಗ್ವಕ್ಷ್ಯಾಮಿ ಲಕ್ಷಣಂ .. 2..

ಜಾನೋರ್ವೋರಂತರೇ ಸಮ್ಯಕ್ಕೃತ್ವಾ ಪಾದತಲೇ ಉಭೇ .

ಋಜುಕಾಯಃ ಸುಖಾಸೀನಃ ಸ್ವಸ್ತಿಕಂ ತತ್ಪ್ರಚಕ್ಷತೇ .. 3..

ಸೀವನ್ಯಾಸ್ತ್ವಾತ್ಮನಃ ಪಾರ್ಶ್ವೇ ಗುಲ್ಫೌ ನಿಕ್ಷಿಪ್ಯ ಪಾದಯೋಃ .
ಸವ್ಯೇ ದಕ್ಷಿಣಗುಲ್ಫಂ ತು ದಕ್ಷಿಣೇ ದಕ್ಷಿಣೇತರಂ .. 4..

ಏತಚ್ಚ ಸ್ವಸ್ತಿಕಂ ಪ್ರೋಕ್ತಂ ಸರ್ವಪಾಪಪ್ರಣಾಶನಂ .

ಸವ್ಯೇ ದಕ್ಷಿಣಗುಲ್ಫಂ ತು ಪೃಷ್ಠಪಾರ್ಶ್ವೇ ನಿವೇಶಯೇತ್ .. 5..

ದಕ್ಷಿಣೇಽಪಿ ತಥಾ ಸವ್ಯಂ ಗೋಮುಖಂ ಗೋಮುಖಂಯಥಾ .

ಅಂಗುಷ್ಠೌ ಚ ನಿಬಧ್ನೀಯಾದ್ಧಸ್ತಾಭ್ಯಾಂ ವ್ಯುತ್ಕ್ರಮೇಣ ತು .. 6..

ಊರ್ವೋರುಪರಿ ವಿಪ್ರೇಂದ್ರೇ ಕೃತ್ವಾ ಪಾದತಲೇ ಉಭೇ .

ಪದ್ಮಾಸನಂ ಭವೇದೇತತ್ಸರ್ವೇಷಾಮಪಿ ಪೂಜಿತಂ .. 7..

ಏಕಂ ಪಾದಮಥೈಕಸ್ಮಿನ್ವಿನ್ಯಸ್ಯೋರುಣಿ ಸಂಸ್ಥಿತಂ .

ಇತರಸ್ಮಿಂಸ್ತಥಾ ಚೋರುಂ ವೀರಾಸನಮುದಾಹೃತಂ .. 8..

ಗುಲ್ಫೌ ಚ ವೃಷಣಸ್ಯಾಧಃ ಸೀವನ್ಯಾಃ ಪಾರ್ಶ್ವಯೋಃ ಕ್ಷಿಪೇತ್ .

ದಕ್ಷಿಣಂ ಸವ್ಯಗುಲ್ಫೇನ ದಕ್ಷಿಣೇನ ತಥೇತರಂ .. 9..

ಹಸ್ತೌ ಚ ಜಾನ್ವೋಃ ಸಂಸ್ಥಾಪ್ಯ ಸ್ವಾಂಗುಲೀಶ್ಚ ಪ್ರಸಾರ್ಯ ಚ .

ವ್ಯಾತ್ತವಕ್ತ್ರೋ ನಿರೀಕ್ಷೇತ ನಾಸಾಗ್ರಂ ಸುಸಮಾಹಿತಃ .. 10..
ಸಿಂಹಾಸನಂ ಭವೇದೇತತ್ಪೂಜಿತಂಯೋಗಿಭಿಃ ಸದಾ .

ಗುಲ್ಫೌ ಚ ವೃಷಣಸ್ಯಾಧಃ ಸೀವನ್ಯಾಃ ಪಾರ್ಶ್ವಯೋಃ ಕ್ಷಿಪೇತ್ .. 11..

ಪಾರ್ಶ್ವಪಾದೌ ಚ ಪಾಣಿಭ್ಯಾಂ ದೃಢಂ ಬದ್ಧ್ವಾ ಸುನಿಶ್ಚಲಂ .

ಭದ್ರಾಸನಂ ಭವೇದೇತತ್ಸರ್ವವ್ಯಾಧಿವಿಷಾಪಹಂ .. 12..

ಸಂಪೀಡ್ಯ ಸೀವನೀಂ ಸೂಕ್ಷ್ಮಾಂ ಗುಲ್ಫೇನೈವ ತು ಸವ್ಯತಃ .
ಸವ್ಯಂ ದಕ್ಷಿಣಗುಲ್ಫೇನ ಮುಕ್ತಾಸನಮಿತೀರಿತಂ .. 13..

ಮೇಢ್ರಾದುಪರಿ ನಿಕ್ಷಿಪ್ಯ ಸವ್ಯಂ ಗುಲ್ಫಂ ತಥೋಪರಿ .

ಗುಲ್ಫಾಂತರಂ ಚ ನಿಕ್ಷಿಪ್ಯ ಮುಕ್ತಾಸನಮಿದಂ ತು ವಾ .. 14..

ಅವಷ್ಟಭ್ಯ ಧರಾಂ ಸಮ್ಯಕ್ ತಲಾಭ್ಯಾಂ ತು ಕರದ್ವಯೋಃ .
ಹಸ್ತಯೋಃ ಕೂರ್ಪರೌ ಚಾಪಿ ಸ್ಥಾಪಯನ್ನಾಭಿಪಾರ್ಶ್ವಯೋಃ .. 15..
ಸಮುನ್ನತಶಿರಃಪಾದೋ ದಂಡವದ್ವ್ಯೋಮ್ನಿಸಂಸ್ಥಿತಃ .
ಮಯೂರಾಸನಮೇತತ್ತು ಸರ್ವಪಾಪಪ್ರಣಾಶನಂ .. 16..

ಸರ್ವೇ ಚಾಭ್ಯಂತರಾ ರೋಗಾ ವಿನಶ್ಯಂತಿ ವಿಷಾಣಿ ಚ .

ಯಮೈಶ್ಚ ನಿಯಮೈಶ್ಚೈವ ಆಸನೈಶ್ಚ ಸುಸಂಯುತಾ .. 17..

ನಾಡೀಶುದ್ಧಿಂ ಚ ಕೃತ್ವಾ ತು ಪ್ರಾಣಾಯಾಮಂ ತತಃ ಕುರು .. 18..

..ಇತಿ ಶ್ರೀಯೋಗಯಾಜ್ಞವಲ್ಕ್ಯೇ ತೃತೀಯೋಽಧ್ಯಾಯಃ ..

..ಅಥ ಚತುರ್ಥೋಽಧ್ಯಾಯಃ ..
ಶ್ರುತ್ವೈತದ್ಭಾಷಿತಂ ವಾಕ್ಯಂ ಯಾಜ್ಞವಲ್ಕ್ಯಸ್ಯ ಧೀಮತಃ .
ಪುನಃ ಪ್ರಾಹ ಮಹಾಭಾಗಾ ಸಭಾಮಧ್ಯೇ ತಪಸ್ವಿನೀ .. 1..

ಗಾರ್ಗ್ಯುವಾಚ -

ಭಗವನ್ಬ್ರೂಹಿ ಮೇ ಸ್ವಾಮಿನ್ನಾಡೀಶುದ್ಧಿಂ ವಿಧಾನತಃ .
ಕೇನೋಪಾಯೇನ ಶುದ್ಧಾಃ ಸ್ಯುರ್ನಾಡಯಃ ಸರ್ವದೇಹಿನಾಂ .. 2..

ಉತ್ಪತ್ತಿಂ ಚಾಪಿ ನಾಡೀನಾಂ ಚಾರಣಂ ಚಯಥಾವಿಧಿ .

ಕಂದಂ ಚ ಕೀದೃಶಂ ಪ್ರೋಕ್ತಂ ಕತಿ ತಿಷ್ಠಂತಿ ವಾಯವಃ .. 3..
ಸ್ಥಾನಾನಿ ಚೈವ ವಾಯೂನಾಂ ಕರ್ಮಾಣಿ ಚ ಪೃಥಕ್ಪೃಥಕ್ .

ವಿಜ್ಞಾತವ್ಯಾನಿ ಯಾನ್ಯಸ್ಮಿಂದೇಹೇ ದೇಹಭೃತಾಂ ವರ .. 4..

ವಕ್ತುಮರ್ಹಸಿ ತತ್ಸರ್ವಂ ತ್ವತ್ತೋ ವೇತ್ತಾ ನ ವಿದ್ಯತೇ .

ಇತ್ಯುಕ್ತೋ ಭಾರ್ಯಯಾ ತತ್ರ ಸಮ್ಯಕ್ ತದ್ಗತಮಾನಸಃ .. 5..
ಗಾರ್ಗೀಂ ತಾಂ ಸುಸಮಾಲೋಕ್ಯ ತತ್ಸರ್ವಂ ಸಮಭಾಷತ .

ಯಾಜ್ಞವಲ್ಕ್ಯ ಉವಾಚ -

ಶರೀರಂ ತಾವದೇವಂ ಹಿ ಷಣ್ಣವತ್ಯಂಗುಲಾತ್ಮಕಂ .. 6..

ವಿಧ್ಯೇತತ್ಸರ್ವಜಂತೂನಾಂ ಸ್ವಾಂಗುಲೀಭಿರಿತಿ ಪ್ರಿಯೇ .

ಶರೀರಾದಧಿಕಃ ಪ್ರಾಣೋ ದ್ವಾದಶಾಂಗುಲಮಾನತಃ .. 7..
ಚತುರ್ದಶಾಂಗುಲಂ ಕೇಚಿದ್ವದಂತಿ ಮುನಿಸತ್ತಮಾಃ .
ದ್ವಾದಶಾಂಗುಲ ಏವೇತಿ ವದಂತಿ ಜ್ಞಾನಿನೋ ನರಾಃ .. 8..
ಆತ್ಮಸ್ಥಮನಿಲಂ ವಿದ್ವಾನಾತ್ಮಸ್ಥೇನೈವ ವಹ್ನಿನಾ .

ಯೋಗಾಭ್ಯಾಸೇನಯಃ ಕುರ್ಯಾತ್ಸಮಂ ವಾ ನ್ಯೂನಮೇವ ವಾ .. 9..

ಸ ಏವ ಬ್ರಹ್ಮವಿಚ್ಛ್ರೇಷ್ಠಃ ಸ ಸಂಪೂಜ್ಯೋ ನರೋತ್ತಮಃ .
ಆತ್ಮಸ್ಥವಹ್ನಿನೈವ ತ್ವಂಯೋಗಜೇನ ದ್ವಿಜೋತ್ತಮೇ .. 10..

ಆತ್ಮಸ್ಥಂ ಮಾತರಿಶ್ವಾನಂಯೋಗಾಭ್ಯಾಸೇನ ನಿರ್ಜಯ .

ದೇಹಮಧ್ಯೇ ಶಿಖಿಸ್ಥಾನಂ ತಪ್ತಜಾಂಬೂನದಪ್ರಭಂ .. 11..

ತ್ರಿಕೋಣಂ ಮನುಜಾನಾಂ ಚ ಚತುರಸ್ರಂ ಚತುಷ್ಪದಾಂ .

ಮಂಡಲಂ ತತ್ಪತಂಗಾನಾಂ ಸತ್ಯಮೇತದ್ಬ್ರವೀಮಿ ತೇ .. 12..

ತನ್ಮಧ್ಯೇ ತು ಶಿಖಾ ತನ್ವೀ ಸದಾ ತಿಷ್ಠತಿ ಪಾವಕೀ .

ದೇಹಮಧ್ಯಂ ಚ ಕುತ್ರೇತಿ ಶ್ರೋತುಮಿಚ್ಛಸಿ ಚೇಚ್ಛೃಣು .. 13..

ಗುದಾತ್ತು ದ್ವ್ಯಂಗುಲಾದೂರ್ಧ್ವಮಧೋ ಮೇಢ್ರಾಚ್ಚ ದ್ವ್ಯಂಗುಲಾತ್ .

ದೇಹಮಧ್ಯಂ ತಯೋರ್ಮಧ್ಯಂ ಮನುಷ್ಯಾಣಾಮಿತೀರಿತಂ .. 14..

ಚತುಷ್ಪದಾಂ ತು ಹೃನ್ಮಧ್ಯಂ ತಿರಶ್ಚಾಂ ತುಂದಮಧ್ಯಮಂ .

ದ್ವಿಜಾನಾಂ ತು ವರಾರೋಹೇ ತುಂದಮಧ್ಯಮಿತೀರಿತಂ .. 15..

ಕಂದಸ್ಥಾನಂ ಮನುಷ್ಯಾಣಾಂ ದೇಹಮಧ್ಯಾನ್ನವಾಂಗುಲಂ
ಚತುರಂಗುಲಮುತ್ಸೇಧಮಾಯಾಮಶ್ಚ ತಥಾವಿಧಃ .. 16..
ಅಂಡಾಕೃತಿವದಾಕಾರಂ ಭೂಷಿತಂ ತತ್ತ್ವಗಾದಿಭಿಃ .
ಚತುಷ್ಪದಾಂ ತಿರಶ್ಚಾಂ ಚ ದ್ವಿಜಾನಾಂ ತುಂದಮಧ್ಯಮೇ .. 17..

ತನ್ಮಧ್ಯಂ ನಾಭಿರಿತ್ಯುಕ್ತಂ ನಾಭೌ ಚಕ್ರಸಮುದ್ಭವಃ .
ದ್ವಾದಶಾರಯುತಂ ತಚ್ಚ ತೇನ ದೇಹಃ ಪ್ರತಿಷ್ಠಿತಃ .. 18..
ಚಕ್ರೇಽಸ್ಮಿನ್ಭ್ರಮತೇ ಜೀವಃ ಪಾಪಪುಣ್ಯಪ್ರಚೋದಿತಃ .
ತಂತುಪಂಜರಮಧ್ಯಸ್ಥಾ ಯಥಾ ಭ್ರಮತಿ ಲೂತಿಕಾ .. 19..

ಜೀವಸ್ಯ ಮೂಲಚಕ್ರೇಽಸ್ಮಿನ್ನಧಃ ಪ್ರಾಣಶ್ಚರತ್ಯಸೌ .

ಪ್ರಾಣಾರೂಢೋ ಭವೇಜ್ಜೀವಃ ಸರ್ವಭೂತೇಷು ಸರ್ವದಾ .. 20..

ತಸ್ಯೋರ್ಧ್ವಂ ಕುಂಡಲೀಸ್ಥಾನಂ ನಾಭೇಸ್ತಿರ್ಯಗಥೋರ್ಧ್ವತಃ .
ಅಷ್ಟಪ್ರಕೃತಿರೂಪಾ ಸಾ ಅಷ್ಟಧಾ ಕುಂಡಲೀಕೃತಾ .. 21..

ಯಥಾವದ್ವಾಯುಸಂಚಾರಂ ಜಲಾನ್ನಾದೀನಿ ನಿತ್ಯಶಃ .
ಪರಿತಃ ಕಂದಪಾರ್ಶ್ವೇಷು ನಿರುದ್ಧ್ಯೈವ ಸದಾ ಸ್ಥಿತಾ .. 22..

ಮುಖೇನೈವ ಸಮಾವೇಷ್ಟ್ಯ ಬ್ರಹ್ಮರಂಧ್ರಮುಖಂ ತಥಾ .

ಯೋಗಕಾಲೇ ತ್ವಪಾನೇನ ಪ್ರಬೋಧಂಯಾತಿ ಸಾಗ್ನಿನಾ .. 23..

ಸ್ಫುರಂತೀ ಹೃದಯಾಕಾಶೇ ನಾಗರೂಪಾ ಮಹೋಜ್ಜ್ವಲಾ .

ವಾಯುರ್ವಾಯುಸಖೇನೈವ ತತೋ ಯಾತಿ ಸುಷುಮ್ಣಯಾ .. 24..

ಕಂದಮಧ್ಯೇ ಸ್ಥಿತಾ ನಾಡೀ ಸುಷುಮ್ಣೇತಿ ಪ್ರಕೀರ್ತಿತಾ .

ತಿಷ್ಠಂತಿ ಪರಿತಃ ಸರ್ವಾಶ್ಚಕ್ರೇಽಸ್ಮಿನ್ನಾಡೀಸಂಜ್ಞಕಾಃ .. 25..
ನಾಡೀನಾಮಪಿ ಸರ್ವಾಸಾಂ ಮುಖ್ಯಾಸ್ತ್ವೇತಾಶ್ಚತುರ್ದಶ .

ಇಡಾ ಚ ಪಿಂಗಲಾ ಚೈವ ಸುಷುಮ್ಣಾ ಚ ಸರಸ್ವತೀ .. 26..

ವಾರುಣೀ ಚೈವ ಪೂಷಾ ಚ ಹಸ್ತಿಜಿಹ್ವಾ ಯಶಸ್ವಿನೀ .

ವಿಶ್ವೋದರಾ ಕುಹೂಶ್ಚೈವ ಶಂಖಿನೀ ಚ ಪಯಸ್ವಿನೀ .. 27..

ಅಲಂಬುಷಾ ಚ ಗಾಂಧಾರೀ ಮುಖ್ಯಾಶ್ಚೈತಾಶ್ಚತುರ್ದಶ .

ಆಸಾಂ ಮುಖ್ಯತಮಾಸ್ತಿಸ್ತ್ರಸ್ತಿಸೃಷ್ವೇಕೋತ್ತಮೋತ್ತಮಾ .. 28..

ಮುಕ್ತಿಮಾರ್ಗೇತಿ ಸಾ ಪ್ರೋಕ್ತಾ ವಿಶ್ವಧಾರಿಣೀ .

ಕಂದಸ್ಯ ಮಧ್ಯಮೇ ಗಾರ್ಗಿ ಸುಷುಮ್ಣಾ ಸುಪ್ರತಿಷ್ಠಿತಾ .. 29..

ಪೃಷ್ಠಮಧ್ಯೇ ಸ್ಥಿತಾ ನಾಡೀ ಸಾ ಹಿ ಮೂರ್ಧ್ನಿ ವ್ಯವಸ್ಥಿತಾ..
ಮುಕ್ತಿಮಾರ್ಗಂ ಸುಷುಮ್ಣಾ ಸಾ ಬ್ರಹ್ಮರಂಧ್ರೇತಿ ಕೀರ್ತಿತಾ .. 30..

ಅವ್ಯಕ್ತಾ ಸೈವ ವಿಜ್ಞೇಯಾ ಸೂಕ್ಷ್ಮಾ ವೈಷ್ಣವೀ ಸ್ಮೃತಾ .

ಇಡಾ ಚ ಪಿಂಗಲಾ ಚೈವ ತಸ್ಯಾಃ ಸವ್ಯೇ ಚ ದಕ್ಷಿಣೇ .. 31..

ಇಡಾ ತಸ್ಯಾಃ ಸ್ಥಿತಾ ಸವ್ಯೇ ದಕ್ಷಿಣೇ ಪಿಂಗಲಾ ಸ್ಥಿತಾ .

ಇಡಾಯಾಂ ಪಿಂಗಲಾಯಾಂ ಚ ಚರತಶ್ಚಂದ್ರಭಾಸ್ಕರೌ .. 32..

ಇಡಾಯಾಂ ಚಂದ್ರಮಾ ಜ್ಞೇಯಃ ಪಿಂಗಲಾಯಾಂ ರವಿಃ ಸ್ಮೃತಃ .
ಚಂದ್ರಸ್ತಾಮಸ ಇತ್ಯುಕ್ತಃ ಸೂರ್ಯೋ ರಾಜಸ ಉಚ್ಯತೇ .. 33..

ವಿಷಭಾಗೋ ರವೇರ್ಭಾಗಃ ಸೋಮಭಾಗೋಽಮೃತಂ ಸ್ಮೃತಂ .

ತಾವೇವ ಧತ್ತಃ ಸಕಲಂ ಕಾಲಂ ರಾತ್ರಿದಿವಾತ್ಮಕಂ .. 34..

ಭೋಕ್ತ್ರೀ ಸುಷುಮ್ಣಾ ಕಾಲಸ್ಯ ಗುಹ್ಯಮೇತದುದಾಹೃತಂ .

ಸರಸ್ವತೀ ಕುಹೂಶ್ಚೈವ ಸುಷುಮ್ಣಾಪಾರ್ಶ್ವಯೋಃ ಸ್ಥಿತೇ .. 35..

ಗಾಂಧಾರೀ ಹಸ್ತಿಜಿಹ್ವಾ ಚ ಇಡಾಯಾಃ ಪೃಷ್ಠಪಾರ್ಶ್ವಯೋಃ .
ಕುಹೋಶ್ಚ ಹಸ್ತಿಜಿಹ್ವಾಯಾ ಮಧ್ಯೇ ವಿಶ್ವೋದರಾ ಸ್ಥಿತಾ .. 36..

ಯಶಸ್ವಿನ್ಯಾಃ ಕುಹೋರ್ಮಧ್ಯೇ ವಾರುಣೀ ಚ ಪ್ರತಿಷ್ಠಿತಾ .

ಪೂಷಾಯಾಶ್ಚ ಸರಸ್ವತ್ಯಾಃ ಸ್ಥಿತಾ ಮಧ್ಯೇ ಪಯಸ್ವಿನೀ .. 37..

ಗಾಂಧಾರ್ಯಾಶ್ಚ ಸರಸ್ವತ್ಯಾಃಸ್ಥಿತಾ ಮಧ್ಯೇ ಚ ಶಂಖಿನೀ .

ಅಲಂಬುಷಾ ಚ ವಿಪ್ರೇಂದ್ರೇ ಕಂದಮಧ್ಯಾದಧಃ ಸ್ಥಿತಾ .. 38..

ಪೂರ್ವಭಾಗೇ ಸುಷುಮ್ಣಾಯಾ ಆಮೇಢ್ರಾಂತೇ ಕುಹೂಃ ಸ್ಥಿತಾ .

ಅಧಶ್ಚೋರ್ಧ್ವಂ ಚ ಕುಂಡಲ್ಯಾ ವಾರುಣೀ ಸರ್ವಗಾಮಿನೀ .. 39..

ಯಶಸ್ವಿನೀ ಚಯಾಮ್ಯಸ್ಥಾ ಪಾದಾಂಖಷ್ಠಾಂತಮಿಷ್ಯತೇ .

ಯಾಮ್ಯೇ ಪೂಷಾ ಚ ನೇತ್ರಾಂತಂ ಪಿಂಗಲಾಯಾಸ್ತು ಪೃಷ್ಠತಃ .
ಪಯಸ್ವಿನೀ ತಥಾ ಗಾರ್ಗಿ ಯಾಮ್ಯಕರ್ಣಾಂತಮಿಷ್ಯತೇ .. 41..

ಸರಸ್ವತೀ ತಥಾ ಚೋರ್ಧ್ವಮಾಜಿಹ್ವಾಯಾಃ ಪ್ರತಿಷ್ಠಿತಾ .

ಆಸವ್ಯಕರ್ಣಾದ್ವಿಪ್ರೇಂದ್ರೇ ಶಂಖಿನೀ ಚೋರ್ಧ್ವಗಾ ಮತಾ .. 42..

ಗಾಂಧಾರೀ ಸವ್ಯನೇತ್ರಾಂತಮಿಡಾಯಾಃ ಪೃಷ್ಠತಃ ಸ್ಥಿತಾ .

ಇಡಾ ಚ ಸವ್ಯನಾಸಾಂತಂ ಸವ್ಯಭಾಗೇ ವ್ಯವಸ್ಥಿತಾ .. 43..

ಹಸ್ತಿಜಿಹ್ವಾ ತಥಾ ಸವ್ಯಪಾದಾಂಗುಷ್ಠಾಂತಮಿಷ್ಯತೇ .

ವಿಷ್ವೋದರಾ ತು ಯಾ ನಾಡೀ ತುಂದಮಧ್ಯೇ ವ್ಯವಸ್ಥಿತಾ .. 44..

ಅಲಂಬುಷಾ ಮಹಾಭಾಗೇ ಪಾಯುಮೂಲಾದಧೋಗತಾ .

ಏತಾಸ್ತ್ವನ್ಯಾಃ ಸಮುತ್ಪನ್ನಾಃ ಶಿರಾಶ್ಚಾನ್ಯಾಶ್ಚ ತಾಸ್ವಪಿ .. 45..

ಯಥಾಶ್ವತ್ಥದಲೇ ತದ್ವದಬ್ಜಪತ್ರೇಷು ವಾ ಶಿರಾಃ .
ನಾಡೀಷ್ವೇತಾಸು ಸರ್ವಾಸು ವಿಜ್ಞಾತವ್ಯಾಸ್ತಪೋಧನೇ .. 46..

ಪ್ರಾಣೋಽಪಾನಃ ಸಮಾನಶ್ಚ ಉದಾನೋ ವ್ಯಾನ ಏವ ಚ .

ನಾಗಃ ಕ್ರೂರ್ಮೋಽಥ ಕೃಕರೋ ದೇವದತ್ತೋ ಧನಂಜಯಃ .. 47..
ಏತೇ ನಾಡೀಷು ಸರ್ವಾಸು ಚರಂತಿ ದಶ ವಾಯವಃ .
ಏತೇಷು ವಾಯವಃ ಪಂಚ ಮುಖ್ಯಾಃ ಪ್ರಾಣಾದಯಃ ಸ್ಮೃತಾಃ .. 48..
ತೇಷು ಮುಖ್ಯತಮಾವೇತೌ ಪ್ರಾಣಾಪಾನೌ ನರೋತ್ತಮೇ .

ಪ್ರಾಣ ಏವೈತಯೋರ್ಮುಖ್ಯಃ ಸರ್ವಪ್ರಾಣಭೃತಾಂ ಸದಾ .. 49..

ಆಸ್ಯನಾಸಿಕಯೋರ್ಮಧ್ಯೇ ಹೃನ್ಮಧ್ಯೇ ನಾಭಿಮಧ್ಯಮೇ .

ಪ್ರಾಣಾಲಯ ಇತಿ ಪ್ರಾಹುಃ ಪಾದಾಂಗುಷ್ಟೇಽಪಿ ಕೇಚನ .. 50..

ಅಧಶ್ಚೋರ್ಧ್ವಂ ಚ ಕುಂಡಲ್ಯಾಃ ಪರೀತಃ ಪ್ರಾಣಸಂಜ್ಞಕಃ .
ತಿಷ್ಠನ್ನೇತೇಷು ಸರ್ವೇಷು ಪ್ರಕಾಶಯತಿ ದೀಪವತ್ .. 51..

ಅಪಾನನಿಲಯಂ ಕೇಚಿದ್ ಗುದಮೇಢ್ರೋರುಜಾನುಷು .

ಉದರೇ ವೃಷಣೇ ಕಟ್ಯಾಂ ಜಂಘೇ ನಾಭೌ ವದಂತಿ ಹಿ .. 52..

ಗುದಾಗ್ನ್ಯಾಗಾರಯೋಸ್ತಿಷ್ಠನ್ಮಧ್ಯೇಽಪಾನಃ ಪ್ರಭಂಜನಃ .
ಅಧಶ್ಚೋರ್ಧ್ವಂ ಚ ಕುಂಡಲ್ಯಾಃ ಪ್ರಕಾಶಯತಿ ದೀಪವತ್ .. 53..

ವ್ಯಾನಃ ಶ್ರೋತ್ರಾಕ್ಷಿಮಧ್ಯೇ ಚ ಕೃಕಟ್ಯಾಂ ಗುಲ್ಫಯೋರಪಿ .

ಉದಾನಃ ಸರ್ವಸಂಧಿಸ್ಥಃ ಪಾದಯೋರ್ಹಸ್ತಯೋರಪಿ .

ಗಾರ್ಗ್ಯುವಾಚ -

ಭಗವನ್ಬ್ರಹ್ಮವಿಚ್ಛ್ರೇಷ್ಠ ಸರ್ವಶಾಸ್ತ್ರವಿಶಾರದ .

ಕೇನೋಪಾಯೇನ ಶುದ್ಧಾಃ ಸ್ಯುರ್ನಾಡ್ಯೋ ಮೇ ತ್ವಂ ವದ ಪ್ರಭೋ .. 1..

ಇತ್ಯುಕ್ತೋ ಬ್ರಹ್ಮವಾದಿನ್ಯಾ ಬ್ರಹ್ಮವಿದ್ಬ್ರಾಹ್ಮಣಸ್ತದಾ .

ತಾಂ ಸಮಾಲೋಕ್ಯ ಕೃಪಯಾ ನಾಡೀಶುದ್ಧಿಮಭಾಷತ .. 2..

ಯಾಜ್ಞವಲ್ಕ್ಯ ಉವಾಚ -

ವಿಧ್ಯುಕ್ತಕರ್ಮಸಂಯುಕ್ತಃ ಕಾಮಸಂಕಲ್ಪವರ್ಜಿತಃ .
ಯಮೈಶ್ಚ ನಿಯಮೈರ್ಯುಕ್ತಃ ಸರ್ವಸಂಗವಿವರ್ಜಿತಃ .. 3..
ಕೃತವಿದ್ಯೋ ಜಿತಕ್ರೋಧಃ ಸತ್ಯಧರ್ಮಪರಾಯಣಃ .
ಗುರುಶುಶ್ರೂಷಣರತಃ ಪಿತೃಮಾತೃಪರಾಯಣಃ .. 4..
ಸ್ವಾಶ್ರಮಸ್ಥಃ ಸದಾಚಾರಃ ವಿದ್ವದ್ಭಿಶ್ಚ ಸುಶಿಕ್ಷಿತಃ .
ತಪೋವನಂ ಸುಸಂಪ್ರಾಪ್ಯ ಫಲಮೂಲೋದಕಾನ್ವಿತಂ .. 5..

ತತ್ರ ರಮ್ಯೇ ಶುಚೌ ದೇಶೇ ಬ್ರಹ್ಮಘೋಷಸಮನ್ವಿತೇ .

ಸ್ವಧರ್ಮನಿರತೈಃ ಶಾಂತೈರ್ಬ್ರಹ್ಮವಿದ್ಭಿಃ ಸಮಾವೃತೇ .. 6..

ವಾರಿಭಿಶ್ಚ ಸುಸಂಪೂರ್ಣೇ ಪುಷ್ಪೈರ್ನಾನಾವಿಧೈರ್ಯುತೇ .

ಫಲಮೂಲೈಶ್ಚ ಸಂಪೂರ್ಣೇ ಸರ್ವಕಾಮಫಲಪ್ರದೇ .. 7..

ದೇವಾಲಯೇ ವಾ ನದ್ಯಾಂ ವಾ ಗ್ರಾಮೇ ವಾ ನಗರೇಽಥವಾ .

ಸುಶೋಭನಂ ಮಠಂ ಕೃತ್ವಾ ಸರ್ವರಕ್ಷಾಸಮನ್ವಿತಂ .. 8..

ತ್ರಿಕಾಲಸ್ನಾನಸಂಯುಕ್ತಃ ಸ್ವಧರ್ಮನಿರತಃ ಸದಾ .

ವೇದಾಂತಶ್ರವಣಂ ಕುರ್ವಂಸ್ತಸ್ಮಿನ್ಯೋಗಂ ಸಮಭ್ಯಸೇತ್ .. 9..

ಕೇಚಿದ್ವದಂತಿ ಮುನಯಸ್ತಪಃಸ್ವಾಧ್ಯಾಯಸಂಯುತಾಃ .
ಸ್ವಧರ್ಮನಿರತಾಃ ಶಾಂತಾಸ್ತಂತ್ರೇಷು ಚ ಸದಾ ರತಾಃ .. 10..
ನಿರ್ಜನೇ ನಿಲಯೇ ರಮ್ಯೇ ವಾತಾತಪವಿವರ್ಜಿತೇ .

ವಿಧ್ಯುಕ್ತಕರ್ಮಸಂಯುಕ್ತಃ ಶುಚಿರ್ಭೂತ್ವಾ ಸಮಾಹಿತಃ .. 11..

ನಾಸಾಗ್ರದೃಕ್ ಸದಾ ಸಮ್ಯಕ್ ಸವ್ಯೇ ನ್ಯಸ್ಯೇತರಂ ಕರಂ .

ನಾಸಾಗ್ರೇ ಶಶಭೃದ್ಬಿಂಬಂ ಜ್ಯೋತ್ಸ್ನಾಜಾಲವಿತಾನಿತಂ .. 15..

ಸಪ್ತಮಸ್ಯ ತು ವರ್ಗಸ್ಯ ಚತುರ್ಥಂ ಬಿಂದುಸಂಯುತಂ .

ಸ್ರವಂತಮಮೃತಂ ಪಶ್ಯನ್ನೇತ್ರಾಭ್ಯಾಂ ಸುಸಮಾಹಿತಃ .. 16..
ಇಡಯಾ ವಾಯುಮಾರೋಪ್ಯ ಪೂರಯಿತ್ವೋದರಸ್ಥಿತಂ .

ಧ್ಯಾಯನ್ವಿರೇಚಯೇತ್ಪಶ್ಚಾನ್ಮಂದಂ ಪಿಂಗಲಯಾ ಪುನಃ .. 18..
ಪುನಃ ಪಿಂಗಲಯಾಪೂರ್ಯ ಪ್ರಾಣಂ ದಕ್ಷಿಣತಃ ಸುಧೀಃ .
ಪುನರ್ವಿರೇಚಯೇದ್ಧೀಮಾನಿಡಯಾ ತು ಶನೈಃ ಶನೈಃ .. 19..
ತ್ರಿಚತುರ್ವತ್ಸರಂ ವಾಥ ತ್ರಿಚತುರ್ಮಾಸಮೇವ ವಾ .

ಷಟ್ಕೃತ್ವ ಆಚರೇನ್ನಿತ್ಯಂ ರಹಸ್ಯೇವಂ ತ್ರಿಸಂಧಿಷು .. 20..

ನಾಡೀಶುದ್ಧಿಮವಾಪ್ನೋತಿ ಪೃಥಕ್ ಚಿಹ್ನೋಪಲಕ್ಷಿತಾಂ .

ಶರೀರಲಘುತಾ ದೀಪ್ತಿರ್ವಹ್ನೇರ್ಜಠರವರ್ತಿನಃ .. 21..
ನಾದಾಭಿವ್ಯಕ್ತಿರಿತ್ಯೇತೇ ಚಿಹ್ನಂ ತತ್ಸಿದ್ಧಿಸೂಚಕಂ .

ಯಾವದೇತಾನಿ ಸಂಪಶ್ಯೇತ್ತಾವದೇವ ಸಮಾಚರೇತ್ .. 22..

..ಇತಿ ಶ್ರೀಯೋಗಯಾಜ್ಞವಲ್ಕ್ಯೇ ಪಂಚಮೋಽಧ್ಯಾಯಃ ..

..ಅಥ ಷಷ್ಠೋಽಧ್ಯಾಯಃ ..
ಯಾಜ್ಞವಲ್ಕ್ಯ ಉವಾಚ -

ಪ್ರಾಣಾಯಾಮಮಥಾದೀನಾಂ ಪ್ರವಕ್ಷ್ಯಾಮಿ ವಿಧಾನತಃ .
ಸಮಾಹಿತಮನಾಸ್ತ್ವಂ ಚ ಶೃಣು ಗಾರ್ಗಿ ವರಾನನೇ .. 1..

ಪ್ರಾಣಾಪಾನಸಮಾಯೋಗಃ “ಪ್ರಾಣಾಯಾಮಃ”ಇತೀರಿತಃ .
“ಪ್ರಾಣಾಯಾಮಃ”ಇತಿ ಪ್ರೋಕ್ತೋ ರೇಚಕಪೂರಕಕುಂಭಕೈಃ .. 2..
ವರ್ಣತ್ರಯಾತ್ಮಕಾ ಹ್ಯೇತೇ ರೇಚಕಪೂರಕಕುಂಭಕಾಃ .

ಸ ಏಷ ಪ್ರಣವಃ ಪ್ರೋಕ್ತಃ ಪ್ರಾಣಾಯಾಮಶ್ಚ ತನ್ಮಯಃ .. 3..
ಇಡಯಾ ವಾಯುಮಾರೋಪ್ಯ ಪೂರಯಿತ್ವೋದರಸ್ಥಿತಂ .

ಶನೈಃ ಷೋಡಶಭಿರ್ಮಾತ್ರೈರ್ಕಾರಂ ತತ್ರ ಸಂಸ್ಮರೇತ್ .. 4.. ??

ಧಾರಯೇತ್ಪೂರಿತಂ ಪಶ್ಚಾಚ್ಚತುಃಷಷ್ಠ್ಯಾ ತು ಮಾತ್ರಯಾ .

ಉಕಾರಮೂರ್ತಿಮತ್ರಾಪಿ ಸಂಸ್ಮರನ್ಪ್ರಣವಂ ಜಪೇತ್ .. 5.. ??

ಯಾವದ್ವಾ ಶಕ್ಯತೇ ತಾವದ್ಧಾರಣಂ ಜಪಸಂಯುತಂ .

ಪೂರಿತಂ ರೇಚಯೇತ್ ಪಶ್ಚಾತ್ಪ್ರಾಣಂ ಬಾಹ್ಯಾನಿಲಾನ್ವಿತಂ .. 6..

ಶನೈಃ ಪಿಂಗಲಯಾ ಗಾರ್ಗಿ ದ್ವಾತ್ರಿಂಶನ್ಮಾತ್ರಯಾ ಪುನಃ .
ಮಕಾರಮೂರ್ತಿಮತ್ರಾಪಿ ಸಂಸ್ಮರನ್ಪ್ರಣವಂ ಜಪೇತ್ .. 7..

ಪ್ರಾಣಾಯಾಮೋ ಭವೇದೇಷಃ ಪುನಶ್ಚೈವಂ ಸಮಭ್ಯಸೇತ್ .

ತತಃ ಪಿಂಗಲಯಾಪೂರ್ಯಮಾತ್ರೈಃ ಷೋಡಶಭಿಸ್ತಥಾ .. 8..

ಉಕಾರಮೂರ್ತಿಮತ್ರಾಪಿ ಸಂಸ್ಮರನ್ಸುಸಮಾಹಿತಃ . ??
ಪೂರಿತಂ ಧಾರಯೇತ್ಪ್ರಾಣಂ ಪ್ರಣವಂ ವಿಂಶತಿದ್ವಯಂ .. 9..

ಜಪೇದತ್ರ ಸ್ಮರನ್ಮೂರ್ತಿಂ ಮಕಾರಾಖ್ಯಂ ಮಹೇಶ್ವರಂ .

ಯಾವದ್ವಾ ಶಕ್ಯತೇ ಪಶ್ಚಾದ್ರೇಚಯೇತಿಡಯಾನಿಲಂ .. 10.. ??

ಏವಮೇವ ಪುನಃ ಕುರ್ಯಾದಿಡಯಾಪೂರ್ಯ ಪೂರ್ವವತ್ .

ನಾಡ್ಯಾ ಪ್ರಾಣಂ ಸಮಾರೋಪ್ಯ ಪೂರಯಿತ್ವೋದರಸ್ಥಿತಂ .. 11..

ಪ್ರಣವೇನ ಸುಸಂಯುಕ್ತಾಂ ವ್ಯಾಹೃತೀಭಿಶ್ಚ ಸಂಯುತಾಂ .

ಗಾಯತ್ರೀಂ ಚ ಜಪೇದ್ವಿಪ್ರಃ ಪ್ರಾಣಸಮ್ಯಮನೇ ತ್ರಯಃ .. 12..
ಪುನಶ್ಚೈವಂ ತ್ರಿಭಿಃ ಕುರ್ಯಾತ್ಪುನಶ್ಚೈವ ತ್ರಿಸಂಧಿಷು .

ಯದ್ವಾ ಸಮಭ್ಯಸೇನ್ನಿತ್ಯಂ ವೈದಿಕಂ ಲೌಕಿಕಂ ತು ವಾ .. 13..

ಪ್ರಾಣಸಂಯಮನೇ ವಿದ್ವಾನ್ಜಪೇತ್ತದ್ವಿಂಶತಿದ್ವಯಂ .

ಬ್ರಾಹ್ಮಣಃ ಶ್ರುತಸಂಪನ್ನಃ ಸ್ವಧರ್ಮನಿರತಃ ಸದಾ .. 14..

ಸ ವೈದಿಕಂ ಜಪೇನ್ಮಂತ್ರಂ ಲೌಕಿಕಂ ನ ಕದಾಚನ .

ಕೇಚಿದ್ಭೂತಹಿತಾರ್ಥಾಯ ಜಪಮಿಚ್ಛಂತಿ ಲೌಕಿಕಂ .. 15..

ದ್ವಿಜವತ್ಕ್ಷಾತ್ರಸ್ಯೋಕ್ತಃ ಪ್ರಾಣಸಂಯಮನೇ ಜಪಃ . ?? syoktashcha
ವೈಶ್ಯಾನಾಂ ಧರ್ಮಯುಕ್ತಾನಾಂ ಸ್ತ್ರೀಶೂದ್ರಾಣಾಂ ತಪಸ್ವಿನಾಂ .. 16..

ಪ್ರಾಣಸಂಯಮನೇ ಗಾರ್ಗಿ ಮಂತ್ರಂ ಪ್ರಣವವರ್ಜಿತಂ .

ನಮೋಂತಂ ಶಿವಮಂತ್ರಂ ವಾ ವೈಷ್ಣವಂ ವೇಷ್ಯತೇ ಬುಧೈಃ .. 17..
ಯದ್ವಾ ಸಮಭ್ಯಸೇಚ್ಛೂದ್ರೋ ಲೌಕಿಕಂ ವಿಧಿಪೂರ್ವಕಂ .

ಪ್ರಾಣಸಂಯಮನೇ ಸ್ತ್ರೀ ಚ ಜಪೇತ್ತದ್ವಿಂಶತಿದ್ವಯಂ .. 18..

ನ ವೈದಿಕಂ ಜಪೇಚ್ಛೂದ್ರಃ ಸ್ತ್ರಿಯಶ್ಚ ನ ಕದಾಚನ .

ಸ್ವಾಶ್ರಮಸ್ಥಸ್ಯ ವೈಶ್ಯಸ್ಯ ಕೇಚಿದಿಚ್ಛಂತಿ ವೈದಿಕಂ .. 19..

ಸಂಧ್ಯಯೋರುಭಯೋರ್ನಿತ್ಯಂ ಗಾಯತ್ರ್ಯಾ ಪ್ರಣವೇನ ವಾ .

ಪ್ರಾಣಸಂಯಮನಂ ಕುರ್ಯಾತ್ ಬ್ರಾಹ್ಮಣೋ ವೇದಪಾರಗಃ .. 20..
ನಿತ್ಯಮೇವ ಪ್ರಕುರ್ವೀತ ಪ್ರಾಣಾಯಾಮಾಂಸ್ತು ಷೋಡಶ .

ಅಪಿ ಭ್ರೂಣಹನಂ ಮಾಸಾತ್ಪುನಂತ್ಯಹರಹಃ ಕೃತಾಃ .. 21..
ಋತುತ್ರಯಾತ್ಪುನಂತ್ಯೇನಂ ಜನ್ಮಾಂತರಕೃತಾದಘಾತ್ .

ವತ್ಸರಾದ್ಬ್ರಹ್ಮಹಾ ಶುದ್ಧ್ಯೇತ್ತಸ್ಮಾನ್ನಿತ್ಯಂ ಸಮಭ್ಯಸೇತ್ .. 22..

ಯೋಗಾಭ್ಯಾಸರತಾಸ್ತ್ವೇವಂ ಸ್ವಧರ್ಮನಿರತಾಶ್ಚ ಯೇ .

ಪ್ರಾಣಸಂಯಮನೇನೈವ ಸರ್ವೇ ಮುಕ್ತಾ ಭವಂತಿ ಹಿ .. 23..

ಬಾಹ್ಯಾದಾಪೂರಣಂ ವಾಯೋರುದರೇ ಪೂರಕೋ ಹಿ ಸಃ .
ಸಂಪೂರ್ಣಕುಂಭವದ್ವಾಯೋರ್ಧಾರಣಂ ಕುಂಭಕೋ ಭವೇತ್ .. 24..

ಬಹಿರ್ಯದ್ರೇಚನಂ ವಾಯೋರುದರಾದ್ರೇಚಕಃ ಸ್ಮೃತಃ .
ಪ್ರಸ್ವೇದಜನಕೋ ಯಸ್ತು ಪ್ರಾಣಾಯಾಮೇಷು ಸೋಽಧಮಃ .. 25..
ಕಂಪಕೋ ಮಧ್ಯಮಃ ಪ್ರೋಕ್ತ ಉತ್ಥಾನಶ್ಚೋತ್ತಮೋ ಭವೇತ್ .

ಪೂರ್ವಂ ಪೂರ್ವಂ ಪ್ರಕುರ್ವೀತ ಯಾವದುತ್ತಮಸಂಭವಃ .. 26..
ಸಂಭವತ್ಯುತ್ತಮೇ ಗಾರ್ಗಿ ಪ್ರಾಣಾಯಾಮೇ ಸುಖೀ ಭವೇತ್ .

ಪ್ರಾಣೋ ಲಯತಿ ತೇನೈವ ದೇಹಸ್ಯಾಂತಸ್ತತೋಽಧಿಕಃ .. 27..
ದೇಹಶ್ಚೋತ್ತಿಷ್ಠತೇ ತೇನ ಕೃತಾಸನಪರಿಗ್ರಹಾ .

ನಿಃರ್ಶ್ವಾಸೋಚ್ಛ್ವಾಸಕೌ ತಸ್ಯ ನ ವಿದ್ಯೇತೇ ಕಥಂಚನ .. 28..

ದೇಹೇ ಯದ್ಯಪಿ ತೌ ಸ್ಯಾತಾಂ ಸ್ವಾಭಾವಿಕಗುಣಾವುಭೌ..
ತಥಾಪಿ ನಶ್ಯತಸ್ತೇನ ಪ್ರಾಣಾಯಾಮೋತ್ತಮೇನ ಹಿ .. 29..

ತಯೋರ್ನಾಶೇ ಸಮರ್ಥಃ ಸ್ಯಾತ್ಕರ್ತುಂ ಕೇವಲಕುಂಭಕಂ .

ರೇಚಕಂ ಪೂರಕಂ ಮುಕ್ತ್ತ್ವಾ ಸುಖಂಯದ್ವಾಯುಧಾರಣಂ .. 30..

ಪ್ರಾಣಾಯಾಮೋಽಯಮಿತ್ಯುಕ್ತಃ ಸ ವೈ ಕೇವಲಕುಂಭಕಃ .
ರೇಚ್ಯ ಚಾಪೂರ್ಯಯಃ ಕುರ್ಯಾತ್ಸ ವೈ ಸಹಿತಕುಂಭಕಃ .. 31..
ಸಹಿತಂ ಕೇವಲಂ ಚಾಥ ಕುಂಭಕಂ ನಿತ್ಯಮಭ್ಯಸೇತ್ .

ಯಾವನ್ಕೇವಲಸಿದ್ಧಿಃ ಸ್ಯಾತ್ತಾವತ್ಸಹಿತಮಭ್ಯಸೇತ್ .. 32..

ಕೇವಲೇ ಕುಂಭಕೇ ಸಿದ್ಧೇ ರೇಚಪೂರಣವರ್ಜಿತೇ .

ನ ತಸ್ಯ ದುರ್ಲಭಂ ಕಿಂಚಿತ್ತ್ರಿಷು ಲೋಕೇಷು ವಿದ್ಯತೇ .. 33..

ಮನೋಜವತ್ವಂ ಲಭತೇ ಪಲಿತಾದಿ ಚ ನಶ್ಯತಿ .

ಮುಕ್ತೇರಯಂ ಮಹಾಮಾರ್ಗೋ ಮಕರಾಖ್ಯಾಂತರಾತ್ಮನಃ .. 34..
ನಾದಂ ಚೋತ್ಪಾದಯತ್ಯೇಷಃ ಕುಂಭಕಃ ಪ್ರಾಣಸಂಯಮಃ .
ಪ್ರಾಣಸಂಯಮನಂ ನಾಮ ದೇಹೇ ಪ್ರಾಣಸ್ಯ ಧಾರಣಂ .. 35..

ಏಷಃ ಪ್ರಾಣಜಯೋಪಾಯಃ ಸರ್ವಮೃತ್ಯೂಪಘಾತಕಃ .
ಕಿಂಚಿತ್ಪ್ರಾಣಜಯೋಪಾಯಂ ತವ ವಕ್ಷ್ಯಾಮಿ ತತ್ತ್ವತಃ .. 36..
ಬಾಹ್ಯಾತ್ಪ್ರಾಣಂ ಸಮಾಕೃಷ್ಯ ಪೂರಯಿತ್ವೋದರಸ್ಥಿತಂ .

ನಾಭಿಮಧ್ಯೇ ಚ ನಾಸಾಗ್ರೇ ಪಾದಾಂಗುಷ್ಠೇ ಚ ಯತ್ನತಃ .. 37..
ಧಾರಯೇನ್ಮನಸಾ ಪ್ರಾಣಂ ಸಂಧ್ಯಾಕಾಲೇಷು ಸರ್ವದಾ .

ಸರ್ವರೋಗವಿನಿರ್ಮುಕ್ತೋ ಜೀವೇದ್ಯೋಗೀ ಗತಕ್ಲಮಃ .. 38..
ನಾಸಾಗ್ರೇ ಧಾರಣಂ ಗಾರ್ಗಿ ವಾಯೋರ್ವಿಜಯಕಾರಣಂ .

ಸರ್ವರೋಗವಿನಾಶಃ ಸ್ಯಾನ್ನಾಭಿಮಧ್ಯೇ ಚ ಧಾರಣಾತ್ .. 39..

ಶರೀರಂ ಲಘುತಾಂ ಯಾತಿ ಪಾದಾಂಗುಷ್ಠೇ ಚ ಧಾರಣಾತ್ .

ರಸನಾವಾಯುಮಾಕೃಷ್ಯ ಯಃಪಿಬೇತ್ಸತತಂ ನರಃ .. 40..
ಶ್ರಮದಾಹೌ ನ ತಸ್ಯಾಸ್ತಾಂ ನಶ್ಯಂತಿ ವ್ಯಾಧಯಸ್ತಥಾ..
ಸಂಧ್ಯಯೋರ್ಬ್ರಾಹ್ಮಕಾಲೇ ವಾ ವಾಯುಮಾಕೃಷ್ಯ ಯಃ ಪಿಬೇತ್ .. 41..

ತ್ರಿಮಾಸಾತ್ತಸ್ಯ ಕಲ್ಯಾಣಿ ಜಗ್ಯತೇ ವಾಕ್ಸರಸ್ವತೀ .

ಷಣ್ಮಾಸಾಭ್ಯಾಸಯೋಗೇನ ಮಹಾರೋಗೈಃ ಪ್ರಭುಚ್ಯತೇ .. 42..

ಆತ್ಮನ್ಯಾತ್ಮಾನಮಾರೋಪ್ಯ ಕುಂಡಲ್ಯಾಂ ಯಸ್ತು ಧಾರಯೇತ್ .

ಕ್ಷಯರೋಗಾದಯಸ್ತಸ್ಯ ನಶ್ಯಂತೀತ್ಯಪರೇ ವಿದುಃ .. 43..
ಜಿಹ್ವಯಾ ವಾಯುಮಾನೀಯ ಜಿಹ್ವಾಮೂಲೇ ನಿರೋಧಯನ್ .

ಯಃ ಪಿಬೇದಮೃತಂ ವಿದ್ವಾನ್ಸಕಲಂ ಭದ್ರಮಶ್ನುತೇ .. 44..

ಆತ್ಮನ್ಯಾತ್ಮಾನಮಿಡಯಾ ಸಮಾನೀಯ ಭ್ರುವೋಽನ್ತರೇ .var ಭ್ರುವೋಽನ್ತರಾತ್
ಪಿಬೇದ್ಯಸ್ತ್ರಿದಶಾಹಾರಂ ವ್ಯಾಧಿಭಿಃ ಸ ವಿಮುಚ್ಯತೇ .. 45..

ನಾಡೀಭ್ಯಾಂ ವಾಯುಮಾರೋಪ್ಯ ನಾಭೌ ವಾ ತುಂದಪಾರ್ಶ್ವಯೋಃ .
ಘಟಿಕೈಕಾಂ ವಹೇದ್ಯಸ್ತು ವ್ಯಾಧಿಭಿಃ ಸೋಽಭಿಮುಚ್ಯತೇ .. 46..

ಮಾಸಮೇಕಂ ತ್ರಿಸಂಧ್ಯಾಯಾಂ ಜಿಹ್ವಯಾರೋಪ್ಯ ಮಾರುತಂ .

ಯಾಜ್ಞವಲ್ಕ್ಯ ಉವಾಚ -

ಇಂದ್ರಿಯಾಣಾಂ ವಿಚರತಾಂ ವಿಷಯೇಷು ಸ್ವಭಾವತಃ .

20 sanskritdocuments.org



ಶ್ರೀಯೋಗಯಾಜ್ಞವಲ್ಕ್ಯ

ಪ್ರತ್ಯಾಹಾರಃ ಸ ಚ ಪ್ರೋಕ್ತೋಯೋಗವಿದ್ಭಿರ್ಮಹಾತ್ಮಭಿಃ .. 3..
ಕರ್ಮಾಣಿಯಾನಿ ನಿತ್ಯಾನಿ ವಿಹಿತಾನಿ ಶರೀರಿಣಾಂ .

ತೇಷಾಮಾತ್ಮನ್ಯನುಷ್ಠಾನಂ ಮನಸಾಯದ್ಬಹಿರ್ವಿನಾ .. 4..

ಪ್ರತ್ಯಾಹಾರೋ ಭವೇತ್ಸೋಽಪಿಯೋಗಸಾಧನಮುತ್ತಮಂ .

ಪ್ರತ್ಯಾಹಾರಃ ಪ್ರಶಸ್ತೋಽಯಂ ಸೇವಿತೋಯೋಗಿಭಿಃ ಸದಾ .. 5..

ಅಷ್ಟಾದಶಸು ಯದ್ವಾಯೋರ್ಮರ್ಮಸ್ಥಾನೇಷು ಧಾರಣಂ .

ಸ್ಥಾನಾತ್ಸ್ಥಾನಾತ್ಸಮಾಕೃಷ್ಯ ಪ್ರತ್ಯಾಹಾರೋ ನಿಗದ್ಯತೇ .. 6..

ಅಶ್ವಿನೌ ಚ ತಥಾ ಬ್ರೂತಾಂ ಗಾರ್ಗಿ ದೇವಭಿಷಗ್ವರೌ .

ಮರ್ಮಸ್ಥಾನಾನಿ ಸಿದ್ಧ್ಯರ್ಥಂ ಶರೀರೇಯೋಗಮೋಕ್ಷಯೋಃ .. 7..
ತಾನಿ ಸರ್ವಾಣಿ ವಕ್ಷ್ಯಾಮಿಯಥಾವಚ್ಛುಣು ಸುವ್ರತೇ .

ಪಾದಾಂಗುಷ್ಠೌ ಚ ಗುಲ್ಫೌ ಚ ಜಂಘಾಮಧ್ಯೇ ತಥೈವ ಚ .. 8..

ಚಿತ್ಯೋರ್ಮೂಲಂ ಚ ಜಾನ್ವೋಶ್ಚ ಮಧ್ಯೇ ಚೋರುದ್ವಯಸ್ಯ ಚ .

ಪಾಯುಮೂಲಂ ತತಃ ಪಶ್ಚಾದ್ದೇಹಮಧ್ಯಂ ಚ ಮೇಢ್ರಕಂ .. 9..

ನಾಭಿಶ್ಚ ಹೃದಯಂ ಗಾರ್ಗಿ ಕಂಠಕೂಪಸ್ತಥೈವ ಚ .

ತಾಲುಮೂಲಂ ಚ ನಾಸಾಯಾ ಮೂಲಂ ಚಾಕ್ಷ್ಣೋಶ್ಚ ಮಂಡಲೇ .. 10..

ಭ್ರುವೋರ್ಮಧ್ಯಂ ಲಲಾಟಂ ಚ ಮೂರ್ಧಾ ಚ ಮುನಿಸತ್ತಮೇ .

ಅಥೇದಾನೀಂ ಪ್ರವಕ್ಷ್ಯಾಮಿ ಧಾರಣಾ ಪಂಚ ತತ್ತ್ವತಃ .
ಸಮಾಹಿತಮನಾಸ್ತ್ವಂ ಚ ಶೃಣು ಗಾರ್ಗಿ ತಪೋಧನೇ .. 1..

ಯಮಾದಿಗುಣಯುಕ್ತಸ್ಯ ಮನಸಃ ಸ್ಥಿತಿರಾತ್ಮನಿ .

ಧಾರಣೇತ್ಯುಚ್ಯತೇ ಸದ್ಭಿಃ ಶಾಸ್ತ್ರತಾತ್ಪರ್ಯವೇದಿಭಿಃ .. 2..
ಅಸ್ಮಿನ್ಬ್ರಹ್ಮಪುರೇ ಗಾರ್ಗಿ ಯದಿದಂ ಹೃದಯಾಂಬುಜಂ .

ತಸ್ಮಿನ್ನೇವಾಂತರಾಕಾಶೇ ಯದ್ಬಾಹ್ಯಾಕಾಶಧಾರಣಂ .. 3..

ಏಷಾ ಚ ಧಾರಣೇತ್ಯುಕ್ತಾಯೋಗಶಾಸ್ತ್ರವಿಶಾರದೈಃ .
ತಾಂತ್ರಿಕೈರ್ಯೋಗಶಾಸ್ತ್ರಜ್ಞೈರ್ವಿದ್ವದ್ಭಿಶ್ಚ ಸುಶಿಕ್ಷಿತೈಃ .. 4..
ಧಾರಣಾಃ ಪಂಚಧಾ ಪ್ರೋಕ್ತಾಸ್ತಾಶ್ಚ ಸರ್ವಾಃ ಪೃಥಕ್ ಶೃಣು..
ಭೂಮಿರಾಪಸ್ತಥಾ ತೇಜೋ ವಾಯುರಾಕಾಶಮೇವ ಚ .. 5..

ಏತೇಷು ಪಂಚದೇವಾನಾಂ ಧಾರಣಂ ಪಂಚಧೋಚ್ಯತೇ .

ಪಾದಾದಿಜಾನುಪರ್ಯಂತಂ ಪೃಥಿವೀಸ್ಥಾನಮುಚ್ಯತೇ .. 6..

ಆಜಾನೋಃ ಪಾಯುಪರ್ಯಂತಮಪಾಂ ಸ್ಥಾನಂ ಪ್ರಕೀರ್ತಿತಂ .

ಆಪಾಯೋರ್ಹೃದಯಾಂತಂಯದ್ವಹ್ನಿಸ್ಥಾನಂ ತದುಚ್ಯತೇ .. 7..

ಆಹೃನ್ಮಧ್ಯಾದ್ಭ್ರುವೋರ್ಮಧ್ಯಂ ಯಾವದ್ವಾಯುಕುಲಂ ಸ್ಮೃತಂ .

ಆಭ್ರೂಮಧ್ಯಾತ್ತು ಮೂರ್ಧಾಂತಮಾಕಾಶಮಿತಿ ಚೋಚ್ಯತೇ .. 8..

ಅತ್ರ ಕೇಚಿದ್ವದಂತ್ಯನ್ಯೇಯೋಗಪಂಡಿತಮಾನಿನಃ .
ಆಜಾನೋರ್ನಾಭಿಪರ್ಯಂತಮಪಾಂಸ್ಥಾನಮಿತಿ ದ್ವಿಜಾಃ .. 9..
ನಾಭಿಮಧ್ಯಾದ್ಗಲಾಂತಂ ಯದ್ವಹ್ನಿಸ್ಥಾನಂ ತದುಚ್ಯತೇ .

ಆಗಲಾತ್ತು ಲಲಾಟಾಂತಂ ವಾಯುಸ್ಥಾನಮಿತೀರಿತಂ .. 10..

ಲಲಾಟಾದ್ರಂಧ್ರಪರ್ಯಂತಮಾಕಾಶಸ್ಥಾನಮುಚ್ಯತೇ..

ಘ್ಯಾನೇನಾನೇನ ಸೌರೇಣ ಮುಕ್ತಿಂ ಯಾಸ್ಯಂತಿ ಸೂರಯಃ .
ಭ್ರೂವೋರ್ಮಧ್ಯೇಽನ್ತರಾತ್ಮಾನಂ ಭಾರೂಪಂ ಸರ್ವಕಾರಣಂ .. 30..

ಸ್ಥಾಣುವನ್ಮೂರ್ಧಪರ್ಯಂತಂ ಮಧ್ಯದೇಹಾತ್ಮಸಮುತ್ಥಿತಂ .

ಜಗತ್ಕಾರಣಮವ್ಯಕ್ತಂ ಜ್ವಲಂತಮಮಿತೌಜಸಂ .. 31..

ಮನಸಾಲೋಕ್ಯ ಸೋಽಹಂ ಸ್ಯಾಮಿತ್ಯೇತಧ್ಯಾನಮುತ್ತಮಂ .

ಅಥವಾ ಬದ್ಧಪರ್ಯಂಕೇ ಶಿತಿಲೀಕೃತವಿಗ್ರಹೇ .. 32..

ಶಿವ ಏವ ಸ್ವಯಂ ಭೂತ್ವಾ ನಾಸಾಗ್ರಾರೋಪಿತೇಕ್ಷಣಃ .
ನಿರ್ವಿಕಾರಂ ಪರಂ ಶಾಂತಂ ಪರಮಾತ್ಮಾನಮೀಶ್ವರಂ .. 33..

ಭಾರೂಪಮಮೃತಂ ಧ್ಯಾಯೇದ್ಭ್ರುವೋರ್ಮಧ್ಯೇ ವರಾನನೇ .

ಸೋಽಹಮೇವೇತಿಯಾ ಬುದ್ಧಿಃ ಸಾ ಚ ಧ್ಯಾನೇಷು ಶಸ್ಯತೇ .. 34..

ಅಥವಾಷ್ಟದಲೋಪೇತೇ ಕರ್ಣಿಕಾಕೇಸರಾನ್ವಿತೇ .

ಉನ್ನಿದ್ರಹೃದಯಾಂಭೋಜೇ ಸೋಮಮಂಡಲಮಧ್ಯಮೇ .. 35..

ಸ್ವಾತ್ಮಾನಮರ್ಭಕಾಕರಂ ಭೋಕ್ತೃರೂಪಿಣಮವ್ಯಯಂ .

ಸುಧಾರಸಂ ವಿಮುಂಚದ್ಭಿಃ ಶಶಿರಶ್ಮಿಭಿರಾವೃತಂ .. 36..

ಷೋಡಶಚ್ಛದಸಂಯುಕ್ತಾಶಿರಃ ಪದ್ಮಾದಧೋಮುಖಾತ್ .

ನಿರ್ಗತಾಮೃತಧಾರಾಭಿಃ ಸಹಸ್ರಾಭಿಃ ಸಮಂತತಃ .. 37..
ಪ್ಲಾವಿತಂ ಪುರುಷಂ ತತ್ರ ಚಿಂತಯಿತ್ವಾ ಸಮಾಹಿತಃ .
ತೇನಾಮೃತರಸೇನೈವ ಸಾಂಗೋಪಾಂಗಕಲೇವರೇ .. 38..

ಅಹಮೇವ ಪರಂ ಬ್ರಹ್ಮ ಪರಮಾತ್ಮಾಹಮವ್ಯಯಃ .
ಏವಂಯದ್ವೇದನಂ ತಚ್ಚ ಸಗುಣಂ ಧ್ಯಾನಮುಚ್ಯತೇ .. 39..

ಏವಂ ಘ್ಯಾನಾಮೃತಂ ಕುರ್ವನ್ ಷಣ್ಮಾಸಾನ್ಮೃತ್ಯುಜಿದ್ಭವೇತ್ .

ವತ್ಸರಾನ್ಮುಕ್ತ ಏವ ಸ್ಯಾಜ್ಜೀವನ್ನೇವ ನ ಸಂಶಯಃ .. 40..
ಜೀವನ್ಮುಕ್ತಸ್ಯ ನ ಕ್ವಾಪಿ ದುಃಖಾವಾಪ್ತಿಃ ಕಥಂಚನ .

ಕಿಂ ಪುನರ್ನಿತ್ಯಮುಕ್ತಸ್ಯ ಮುಕ್ತಿರೇವ ಹಿ ದುರ್ಲಭಾ .. 41..

ತಸ್ಮಾತ್ತ್ವಂ ಚ ವರಾರೋಹೇ ಫಲಂ ತ್ಯಕ್ತ್ವೇವ ನಿತ್ಯಶಃ .
ವಿಧಿವತ್ಕರ್ಮ ಕುರ್ವಾಣಾ ಧ್ಯಾನಮೇವ ಸದಾ ಕುರು .. 42..

ಅನ್ಯಾನಪಿ ಬಹೂನ್ಯಾಹುರ್ಧ್ಯಾನಾನಿ ಮುನಿಸತ್ತಮಾಃ .
ಮುಖ್ಯಾನ್ಯುಕ್ತಾನಿ ಚೈತೇಭ್ಯೋ ಜಘನ್ಯಾನೀತರಾಣಿ ತು .. 43..

ಸಗುಣಂ ಗುಣಹೀನಂ ವಾ ವಿಜ್ಞಾಯಾತ್ಮಾನಮಾತ್ಮನಿ .

ಸಂತಃ ಸಮಾಧಿಂ ಕುರ್ವಂತಿ ತ್ವಮಪ್ಯೇವಂ ಸದಾ ಕುರು .. 44..

..ಇತಿ ಶ್ರೀಯೋಗಯಾಜ್ಞವಲ್ಕ್ಯೇ ನವಮೋಽಧ್ಯಾಯಃ ..

..ಅಥ ದಶಮೋಽಧ್ಯಾಯಃ ..
ಯಾಜ್ಞವಲ್ಕ್ಯ ಉವಾಚ -

ಸಮಾಧಿಮಧುನಾ ವಕ್ಷ್ಯೇ ಭವಪಾಶವಿನಾಶನಂ .

ಭವಪಾಶನಿಬದ್ಧಸ್ಯ ಯಥಾವಚ್ಛ್ರೋತುಮರ್ಹಸಿ .. 1..

ಸಮಾಧಿಃ ಸಮತಾವಸ್ಥಾ ಜೀವಾತ್ಮಪರಮಾತ್ಮನೋಃ .
ಬ್ರಹ್ಮಣ್ಯೇವ ಸ್ಥಿತಿರ್ಯಾ ಸಾ ಸಮಾಧಿಃ ಪ್ರತ್ಯಗಾತ್ಮನಃ .. 2..
ಧ್ಯಾಯೇದ್ಯಥಾ ಯಥಾತ್ಮಾನಂ ತತ್ಸಮಾಧಿಸ್ತಥಾ ತಥಾ .

ಧ್ಯಾಯೈವಾತ್ಮನಿ ಸಂಸ್ಥಾಪ್ಯೋ ನಾನ್ಯಥಾತ್ಮಾ ಯಥಾ ಭವೇತ್ .. 3..

ಏವಮೇವ ತು ಸರ್ವತ್ರ ಯತ್ಪ್ರಪನ್ನಸ್ತುಯೋ ನರಃ .
ತದಾತ್ಮಾ ಸೋಽಪಿ ತತ್ರೈವ ಸಮಾಧಿಂ ಸಮವಾಪ್ನುಯಾತ್ .. 4..

ಸಾರಿತ್ಪತೌ ನಿವಿಷ್ಟಾಂಬು ಯಥಾಭಿನ್ನತಯಾನ್ವಿಯಾತ್ .

ತಥಾತ್ಮಾಭಿನ್ನ ಏವಾತ್ರ ಸಮಾಧಿಂ ಸಮವಾಪ್ನುಯಾತ್ .. 5..

ಏತದುಕ್ತಂ ಭವತ್ಯತ್ರ ಗಾರ್ಗಿ ಬ್ರಹ್ಮವಿದಾಂ ವರೇ .

ಕರ್ಮೈವ ವಿಧಿವತ್ಕುರ್ವನ್ಕಾಮಸಂಕಲ್ಪವರ್ಜಿತಂ .. 6..

ವೇದಾಂತೇಷ್ವರ್ಥಶಾಸ್ತ್ರೇಷು ಸುಶಿಕ್ಷಿತಮನಾಃ ಸದಾ .

ಗುರುಣಾ ತೂಪದಿಷ್ಟಾರ್ಥಂ ಯುಕ್ತ್ಯುಪೇತಂ ವರಾನನೇ .. 7..

ವಿದ್ವದ್ಭಿರ್ಧರ್ಮಶಾಸ್ತ್ರಜ್ಞೈರ್ವಿಚಾರ್ಯ ಚ ಪುನಃ ಪುನಃ .
ತಸ್ಮಿನ್ ಸುನಿಶ್ಚಿತಾರ್ಥೇಷು ಸುಶಿಕ್ಷಿತಮನಾಃ ಸದಾ .. 8..

ಯೋಗಮೇವಾಭ್ಯಸೇನ್ನಿತ್ಯಂ ಜೀವಾತ್ಮಪರಮಾತ್ಮನೋಃ .
ತತಸ್ತ್ವಾಭ್ಯಂತರೈಸ್ಚಿಹ್ನೈರ್ಬಾಹ್ಯೈರ್ವಾ ಕಾಲಸೂಚಕೈಃ .. 9..
ವಿನಿಶ್ಚಿತ್ಯಾತ್ಮನಃ ಕಾಲಮನ್ಯೈರ್ವಾ ಪರಮಾರ್ಥವಿತ್ .

ನಿರ್ಭಯಃ ಸುಪ್ರಸನ್ನಾತ್ಮಾ ಮರ್ತ್ಯಸ್ತು ವಿಜಿತೇಂದ್ರಿಯಃ .. 10..
ಸ್ವಕರ್ಮನಿರತಃ ಶಾಂತಃ ಸರ್ವಭೂತಹಿತೇ ರತಃ .
ಪ್ರದಾಯ ವಿದ್ಯಾಂ ಪುತ್ರಸ್ಯ ಮಂತ್ರಂ ಚ ವಿಧಿಪೂರ್ವಕಂ .. 11..

ಸಂಸ್ಕಾರಮಾತ್ಮನಃ ಸರ್ವಮುಪದಿಶ್ಯ ತದಾನಘೇ .

ಪುಣ್ಯಕ್ಷೇತ್ರೇ ಶುಚೌ ದೇಶೇ ವಿದ್ವದ್ಭಿಶ್ಚ ಸಮಾವೃತೇ .. 12..

ಭೂಮೌ ಕುಶಾನ್ಸಮಾಸ್ತೀರ್ಯ ಕೃಷ್ಣಾಜಿನಮಥಾಪಿ ವಾ .

ತಸ್ಮಿನ್ಸುಬದ್ಧಪರ್ಯಂಕೋ ಮಂತ್ರೈರ್ಬದ್ಧಕಲೇವರಃ .. 13..
ಆಸನೇ ನಾನ್ಯಧೀರಾಸ್ತೇ ಪ್ರಾಙ್ಮುಖೋ ವಾಪ್ಯುದಙ್ಮುಖಃ .
ನವದ್ವಾರಾಣಿ ಸಂಯಮ್ಯ ಗಾರ್ಗ್ಯಸ್ಮಿನ್ಬ್ರಹ್ಮಣಃ ಪುರೇ .. 14..

ಉನ್ನಿದ್ರಹೃದಯಾಂಭೋಜೇ ಪ್ರಾಣಾಯಾಮೈಃ ಪ್ರಬೋಧಿತೇ .

ವ್ಯೋಮ್ನಿ ತಸ್ಮಿನ್ಪ್ರಭಾರೂಪೇ ಸ್ವರೂಪೇ ಸರ್ವಕಾರಣೇ .. 15..

ಮನೋವೃತ್ತಿಂ ಸುಸಂಯಮ್ಯ ಪರಮಾತ್ಮನಿ ಪಂಡಿತಃ .
ಮೂರ್ಧ್ನ್ಯಾಧಾಯಾತ್ಮನಃ ಪ್ರಾಣಂ ಭ್ರುವೋರ್ಮಧ್ಯೇಽಥವಾನಧೇ .. 16..

ಕಾರಣೇ ಪರಮಾನಂದೇ ಆಸ್ಥಿತೋಯೋಗಧಾರಣಾಂ .

ಓಮಿತ್ಯೇಕಾಕ್ಷರಂ ಬುದ್ಧ್ಯಾ ವ್ಯಾಹರನ್ಸುಸಮಾಹಿತಃ .. 17..
ಶರೀರಂ ಸಂತ್ಯಜೇದ್ವಿದ್ವಾನಾತ್ಮೈವಾಭೂನ್ನರೋತ್ತಮಃ .
ಯಸ್ಮಿನ್ಸಮಭ್ಯಸೇದ್ವಿದ್ವಾನ್ಯೋಗೇನೈವಾತ್ಮದರ್ಶನಂ .. 18..

ತದೇವ ಸಂಸ್ಮರಂಚಿದ್ವಾಂಸ್ತ್ಯಜೇದಂತೇ ಕಲೇವರಂ .

ಯಂಯಂ ಸಮ್ಯಕ್ಸ್ಮರನ್ಭಾವಂ ತ್ಯಜತ್ಯಂತೇ ಕಲೇವರಂ .. 19..

ತಂ ತಮೇವೈತ್ಯಸೌ ಭಾವಮಿತಿಯೋಗವಿದೋ ವಿದುಃ .
ತ್ವಂ ಚೈವಂಯೋಗಮಾಸ್ಥಾಯ ಧ್ಯಾಯನ್ಸ್ವಾತ್ಮಾನಮಾತ್ಮನಿ .. 20..

ಸ್ವಧರ್ಮನಿರತಾ ಶಾಂತಾ ತ್ಯಜಾಂತೇ ದೇಹಮಾತ್ಮನಃ .
ಜ್ಞಾನೇನೈವ ಸಹೈತೇನ ನಿತ್ಯಕರ್ಮಾಣಿ ಕುರ್ವತಃ .. 21..
ನಿವೃತ್ತಫಲಸಂಗಸ್ಯ ಮುಕ್ತಿರ್ಗಾರ್ಗಿ ಕರೇ ಸ್ಥಿತಾ .

ಯದುಕ್ತಂ ಬ್ರಹ್ಮಣಾ ಪೂರ್ವಂ ಕರ್ಮಯೋಗಸಮುಚ್ಚಯಂ .. 22..

ತದೇತತ್ಕೀರ್ತಿತಂ ಸರ್ವಂ ಸಾಂಗೋಪಾಂಗಂ ವಿಧಾನತಃ .
ತ್ವಂ ಚೈವಯೋಗಮಭ್ಯಸ್ಯ ಯಮಾದ್ಯಷ್ಟಾಂಗಸಂಯುತಂ .. 23..

ನಿರ್ವಾಣಂ ಪದಮಾಸಾದ್ಯ ಪ್ರಪಂಚಂ ಸಂಪರಿತ್ಯಜ .

..ಇತಿ ಶ್ರೀಯೋಗಯಾಜ್ಞವಲ್ಕ್ಯೇ ದಶಮೋಽಧ್ಯಾಯಃ ..

..ಅಥ ಏಕಾದಶೋಽಧ್ಯಾಯಃ ..
ಇತ್ಯೇವಮುಕ್ತಾ ಮುನಿನಾ ಯಾಜ್ಞವಲ್ಕ್ಯೇನ ಧೀಮತಾ .

ಋಷಿಮಧ್ಯೇ ವರಾರೋಹಾ ವಾಕ್ಯಮೇತದಭಾಷತ .. 1..

ಗಾರ್ಗ್ಯುವಾಚ -

ಯೋಗಯುಕ್ತೋ ನರಃ ಸ್ವಾಮಿನ್ಸಂಧ್ಯಯೋರ್ವಾಥವಾ ಸದಾ .

ವೈಧಂ ಕರ್ಮ ಕಥಂ ಕುರ್ಯಾನ್ನಿಷ್ಕೃತಿಃ ಕಾ ತ್ವಕುರ್ವತಃ .. 2..
ಇತ್ಯುಕ್ತೋ ಬ್ರಹ್ಮವಾದಿನ್ಯಾ ಬ್ರಹ್ಮವಿದ್ಬ್ರಾಹ್ಮಣಸ್ತದಾ .

ತಾಂ ಸಮಾಲೋಕ್ಯ ಭಗವಾನಿದಮಾಹ ನರೋತ್ತಮಃ .. 3..
ಯಾಜ್ಞವಲ್ಕ್ಯ ಉವಾಚ -

ಯೋಗಯುಕ್ತಮನುಷ್ಯಸ್ಯ ಸಂಧ್ಯಯೋರ್ವಾಥವಾ ನಿಶಿ .

ಯತ್ಕರ್ತವ್ಯಂ ವರಾರೋಹೇಯೋಗೇನ ಖಲು ತತ್ಕೃತಂ .. 4..

ಆತ್ಮಾಗ್ನಿಹೋತ್ರವಹ್ನೌ ತು ಪ್ರಾಣಾಯಾಮೈರ್ವಿವರ್ಧಿತೇ .

ವಿಶುದ್ಧಚಿತ್ತಹವಿಷಾ ವಿಧ್ಯುಕ್ತಂ ಕರ್ಮ ಜುಹ್ವತಃ .. 5..
ನಿಷ್ಕೃತಿಸ್ತಸ್ಯ ಕಿಂ ಬಾಲೇ ಕೃತಕೃತ್ಯಸ್ತದಾ ಖಲು .

ವಿಯೋಗೇ ಸತಿ ಸಂಪ್ರಾಪ್ತೇ ಜೀವಾತ್ಮಪರಮಾತ್ಮನೋಃ .. 6..

ವಿಧ್ಯುಕ್ತಂ ಕರ್ಮ ಕರ್ತವ್ಯಂ ಬ್ರಹ್ಮವಿದ್ಭಿಶ್ಚ ನಿತ್ಯಶಃ .
ವಿಯೋಗಕಾಲೇಯೋಗೀ ಚ ದುಃಖಮಿತ್ಯೇವಯಸ್ತ್ಯಜೇತ್ .. 7..

ಕರ್ಮಾಣಿ ತಸ್ಯ ನಿಲಯಃ ನಿರಯಃ ಪರಿಕೀರ್ತಿತಃ .
ನ ದೇಹಿನಾಂ ಯತಃ ಶಕ್ಯಂ ತ್ಯಕ್ತುಂ ಕರ್ಮಾಣ್ಯಶೇಷತಃ .. 8..
ತಸ್ಮಾದಾಮರಣಾದ್ವೈಧಂ ಕರ್ತವ್ಯಂಯೋಗಿಭಿಃ ಸದಾ .

ತ್ವಂ ಚೈವ ಮಾತ್ಯಯಾ ಗಾರ್ಗಿ ವೈಧಂ ಕರ್ಮ ಸಮಾಚರ .. 9..

ಯೋಗೇನ ಪರಮಾತ್ಮಾನಂ ಯಜಂಸ್ತ್ಯಜ ಕಲೇವರಂ .

ಇತ್ಯೇವಮುಕ್ತ್ವಾ ಭಗವಾನ್ಯಾಜ್ಞವಲ್ಕ್ಯಸ್ತಪೋನಿಧಿಃ .. 10..
ಋಷೀನಾಲೋಕ್ಯ ನೇತ್ರಾಭ್ಯಾಂ ವಾಕ್ಯಮೇತದಭಾಷತ .

ಸಂಧ್ಯಾಮುಪಾಸ್ಯ ವಿಧಿವತ್ಪಶ್ಚಿಮಾಂ ಸುಸಮಾಹಿತಾಃ .. 11..
ಗಚ್ಛಂತು ಸಾಂಪ್ರತಂ ಸರ್ವೇ ಋಷಯಃ ಸ್ವಾಶ್ರಮಂ ಪ್ರತಿ .

ಇತ್ಯೇವಮುಕ್ತಾ ಮುನಿನಾ ಮುನಯಃ ಸಂಶ್ರಿತವ್ರತಾಃ .. 12..
ವಿಶ್ವಾಮಿತ್ರೋ ವಸಿಷ್ಠಶ್ಚ ಗೌತಮಶ್ಚಾಂಗಿರಾಸ್ತಥಾ .

ಅಗಸ್ತ್ಯೋ ನಾರದಶ್ಚೈವ ವಾಲ್ಮೀಕಿರ್ಬಾದರಾಯಣಃ .. 13..
ಪೈಂಗಿರ್ದೀರ್ಘತಮಾ ವ್ಯಾಸಃ ಶೌನಕಶ್ಚ ತಪೋಧನಃ .
ಭಾರ್ಗವಃ ಕಾಶ್ಯಪಶ್ಚೈವ ಭರದ್ವಾಜಸ್ತಥೈವ ಚ .. 14..

ತಪಸ್ವಿನಸ್ತಥಾ ಚಾನ್ಯೇ ವೇದವೇದಾಂಗವೇದಿನಃ .
ಯಾಜ್ಞವಲ್ಕ್ಯಂ ಸುಸಂಪೂಜ್ಯ ಗೀರ್ಭಿರಾಶೀರ್ಮಿಂರುತ್ತಮೈಃ .. 15..
ತೇ ಯಾಂತಿ ಮುನಯಃ ಸರ್ವೇ ಸ್ವಾಶ್ರಮೇಷು ಯಥಾಗತಂ .

ಗತೇಷು ಸ್ವಾಶ್ರಮೇಷ್ವೇಷು ತಾಪಸೇಷು ತಪೋಧನಾ .. 16..

ಪ್ರಣಮ್ಯ ದಂಡವದ್ಭೂಮೌ ವಾಕ್ಯಮೇತದಭಾಷತ .

ಗಾರ್ಗ್ಯುವಾಚ -

ಭಗವನ್ಸರ್ವಶಾಸ್ತ್ರಜ್ಞ ಸರ್ವಭೂತಹಿತೇ ರತ .. 17..

ಭವಮೋಕ್ಷಾಯಯೋಗೀಂದ್ರ ಭವದ್ಭಿರ್ಭಾಷಿತಂ ತು ಯತ್ .

ಯಮಾದ್ಯಷ್ಟಾಂಗಸಹಿತೋಯೋಗೋ ಮುಕ್ತೇಸ್ತು ಸಾಧನಂ .. 18..

ತದೇತದ್ವಿಸ್ಮೃತಂ ಸರ್ವಂ ಸರ್ವಜ್ಞ ತವ ಸನ್ನಿಧೌ .

ಯೋಗಂ ಮಮೋಪದಿಶ್ಯಾದ್ಯ ಸಾಂಗಂ ಸಂಕ್ಷೇಪರೂಪತಃ .. 19..
ತ್ರಾತುಮರ್ಹಸಿ ಸರ್ವಜ್ಞ ಜನ್ಮಸಂಸಾರಸಾಗರಾತ್ .

ಇತ್ಯುಕ್ತೋ ಬ್ರಹ್ಮವಾದಿನ್ಯಾ ಬ್ರಹ್ಮವಿದ್ಬ್ರಾಹ್ಮಣಸ್ತದಾ .. 20..

ಆಲೋಕ್ಯ ಕೃಪಯಾ ದೀನಾಂ ಸ್ಮಿತಪೃರ್ವಮಭಾಷತ .

ಉತ್ತಿಷ್ಠೋತ್ತಿಷ್ಠ ಕಿಂ ಶೇಷೇ ಭೂಮೌ ಗಾರ್ಗಿ ವರಾನನೇ .. 21..

ವಕ್ಷ್ಯಾಮಿ ತೇ ಸಮಾಸೇನಯೋಗಂ ಸಂಪ್ರತಿ ತಂ ಶೃಣು..
..ಇತಿ ಶ್ರೀಯೋಗಯಾಜ್ಞವಲ್ಕ್ಯೇ ಏಕಾದಶೋಽಧ್ಯಾಯಃ ..

..ಅಥ ದ್ವಾದಶೋಽಧ್ಯಾಯಃ ..
ಸವ್ಯೇನ ಗುಲ್ಫೇನ ಗುದಂ ನಿಪೀಡ್ಯ ಸವ್ಯೇತರೇಣೈವ ನಿಪೀಡ್ಯ ಸಂಧಿಂ .

ಸವ್ಯೇತರಂ ನ್ಯಸ್ಯ ಕರೇತರೇಽಸ್ಮಿಂಶಿಖಾಂ ಸಮಾಲೋಕ್ಯ ಪಾವಕಸ್ಯ .. 1..
ಆಯುರ್ವಿಘಾತಕೃತ್ಪ್ರಾಣೋ ನಿರುದ್ಧಸ್ತ್ವಾಸನೇನ ವೈ .
ಯಾತಿ ಗಾರ್ಗಿ ತದಾಪಾನಾತ್ಕುಲಂ ವಹ್ನೇಃ ಶನೈಃ ಶನೈಃ .. 2..
ವಾಯುನಾ ವಾತಿತೋ ವಹ್ನಿರಪಾನೇನ ಶನೈಃ ಶನೈಃ
ತತೋ ಜ್ವಲತಿ ಸರ್ವೇಷಾಂ ಸ್ವಕುಲೇ ದೇಹಮಧ್ಯಮೇ .. 3..

ಪ್ರಾತಃಕಾಲೇ ಪ್ರದೋಷೇ ಚ ನಿಶೀಥೇ ಚ ಸಮಾಹಿತಃ
ಮುಹೂರ್ತಮಭ್ಯಸೇದೇವಂಯಾವತ್ ಪಂಚದಿನದ್ವಯಂ .. 4..

ತತಸ್ವಾತ್ಮನಿ ವಿಪ್ರೇಂದೇ ಪ್ರತ್ಯಯಾಶ್ಚ ಪೃಥಕ್ಪೃಥಕ್ .

ಸಂಭವಂತಿ ತದಾ ತಸ್ಯ ಜಿತೋ ಯೇನ ಸಮೀರಣಃ .. 5..
ಶರೀರಲಘುತಾ ದೀಪ್ತಿರ್ವಹ್ನೇರ್ಜಠರವರ್ತಿನಃ .
ನಾದಾಭಿವ್ಯಕ್ತಿರಿತ್ಯೇತೇ ಚಿಹ್ನಾನ್ಯಾದೌ ಭವಂತಿ ಹಿ .. 6..

ಅಲ್ಪಮೂತ್ರಪುರೀಷಃ ಸ್ಯಾತ್ಷಣ್ಮಾಸೇ ವತ್ಸರೇಽಪಿ ವಾ .

ಆಸನೇ ವಾಹನೇ ಪಶ್ಚಾನ್ನ ಭೇತವ್ಯಂ ತ್ರಿವತ್ಸರಾತ್ .. 7..

ತತೋಽನಿಲಂ ವಾಯುಸಖೇನ ಸಾರ್ಧಂ ಧಿಯಾ ಸಮಾರೋಪ್ಯ ನಿರೋಧಯೇತ್ತಂ
.

ಧ್ಯಾಯನ್ಸದಾ ಚಕ್ರಿಣಮಪ್ರಬುದ್ಧಂ ನಾಭೌ ಸದಾ ಕುಂಡಲಿನೀನಿವಿಷ್ಟಂ .. 8..

ಶಿರಾಂ ಸಮಾವೇಷ್ಟ್ಯ ಮುಖೇನ ಮಧ್ಯಾಮನ್ಯಾಶ್ಚ ಭೋಗೇನ ಶಿರಾಸ್ತಥೈವ .

ಸ್ವಪುಚ್ಛಮಾಸ್ಯೇನ ನಿಗೃಹ್ಯ ಸಮ್ಯಕ್ಪಥಶ್ಚ ಸಂಯಮ್ಯ ಮರುದ್ಗಣಾನಾಂ .. 9..

ಪ್ರಸುಪ್ತನಾಗೇಂದ್ರವದುಚ್ಛ್ವಸಂತೀ ಸದಾ ಪ್ರಬುದ್ಧಾ ಪ್ರಭಯಾ ಜ್ವಲಂತೀ .

ನಾಭೌ ಸದಾ ತಿಷ್ಠತಿ ಕುಂಡಲೀ ಸಾ ತಿರ್ಯಕ್ಷು ದೇಹೇಷು ತಥೇತರೇಷು .. 10..

ವಾಯುನಾ ವಿಹೃತವಹ್ನಿಶಿಖಾಭಿಃ ಕಂದಮಧ್ಯಗತನಾಡೀಷು ಸಂಸ್ಥಾಂ .

ಕುಂಡಲೀಂ ದಹತಿಯಸ್ತ್ವಹಿರೂಪಾಂ ಸಂಸ್ಮರನ್ನರವರಸ್ತು ಸ ಏವ .. 11..

ಸಂತಪ್ತಾ ವಹ್ನಿನಾ ತತ್ರ ವಾಯುನಾ ಚ ಪ್ರಚಾಲಿತಾ .

ಪ್ರಸಾರ್ಯ ಫಣಭೃದ್ಭೋಗಂ ಪ್ರಬೋಧಂಯಾತಿ ಸಾ ತದಾ .. 12..

ಬೋಧಂ ಗತೇ ಚಕ್ರಿಣಿ ನಾಭಿಮಧ್ಯೇ ಪ್ರಾಣಾಃ ಸುಸಂಭೂಯ ಕಲೇವರೇಽಸ್ಮಿನ್ .

ಚರಂತಿ ಸರ್ವೇ ಸಹ ವಹ್ನಿನೈವಯಥಾ ಪಟೇ ತಂತುಗತಿಸ್ತಥೈವ .. 13..

ಜಿತ್ವೈವಂ ಚಕ್ರಿಣಃ ಸ್ಥಾನಂ ಸದಾ ಧ್ಯಾನಪರಾಯಣಃ .
ತತೋ ನಯೇದಪಾನಂ ತು ನಾಭೇರೂರ್ಧ್ವಮಿದಂ ಸ್ಮರನ್ .. 14..

ವಾಯುರ್ಯಥಾ ವಾಯುಸಖೇನ ಸಾರ್ಧಂ ನಾಭಿಂ ತ್ವತಿಕ್ರಮ್ಯ ಗತಃ ಶರೀರೇ .

ರೋಗಾಶ್ಚ ನಶ್ಯಂತಿ ಬಲಾಭಿವೃದ್ಧಿಃ ಕಾಂತಿಸ್ತದಾನೀಮಭವತ್ಪ್ರಬುದ್ಧೇ .. 15..

ಬ್ರಹ್ಮರಂಧ್ರಮುಖಮತ್ರ ವಾಯವಃ ಪಾವಕೇನ ಸಹಯಾಂತಿ ಸಮೂಹ್ಯ .
ಕೇನಚಿದಿಹ ವದಾಮಿ ತವಾಹಂ ವೀಕ್ಷಣಾದ್ ಹೃದಿ ಸುದೀಪಶಿಖಾಯಾಃ .. 16..
ನಿರೋಧಿತಃ ಸ್ಯಾದ್ಹೃದಿ ತೇನ ವಾಯುಃಮಧ್ಯೇಯದಾವಾಯುಸಖೇನ ಸಾರ್ಧಂ
.

ಸಹಸ್ರಪತ್ರಸ್ಯ ಮುಖಂ ಪ್ರವಿಶ್ಯ ಕುರ್ಯಾತ್ಪುನಸ್ತೂರ್ಧ್ವಮುಖಂ ದ್ವಿಜೇಂದ್ರೇ .. 17..

ಪ್ರಬುದ್ಧಹೃದಯಾಂಭೋಜೇ ಗಾರ್ಗ್ಯಸ್ಮಿನ್ಬ್ರಹ್ಮಣಃ ಪುರೇ .

ಬಾಲಾಕಾಶ್ರೇಣಿವದ್ವ್ಯೋಮ್ನಿ ವಿರರಾಜ ಸಮೀರಣಃ .. 18..
ಹೃನ್ಮಧ್ಯಾತ್ತು ಸುಷುಮ್ನಾಯಾಂ ಸಂಸ್ಥಿತೋ ಹುತಭುಕ್ತದಾ .

ಸಜಲಾಂಬುದಮಾಲಾಸು ವಿದ್ಯುಲ್ಲೇಖೇವ ರಾಜತೇ .. 19..

ಪ್ರಬುದ್ಧಹೃತ್ಪದ್ಮನಿ ಸಂಸ್ಥಿತೇಽಗ್ನೌ ಪ್ರಾಣೇ ಚ ತಸ್ಮಿನ್ವಿನಿವೇಶಿತೇ ಚ .

ಚಿಹ್ನಾನಿ ಬಾಹ್ಯಾನಿ ತಥಾಂತರಾಣಿ ದೀಪಾದಿ ದೃಶ್ಯಾಣಿ ಭವಂತಿ ತಸ್ಯ .. 20..
ವಾಯುಮುನ್ನಯ ತತಸ್ತು ಸವಹ್ನಿಂ ವ್ಯಾಹರನ್ಪ್ರಣವಮತ್ರ ಸಬಿಂದುಂ .

ಬಾಲಚಂದ್ರಸದೃಶೇ ತು ಲಲಾಟೇ ಬಾಲಚಂದ್ರಮವಲೋಕಯ ಬುದ್ಧ್ಯಾ .. 21..

ಸವಹ್ನಿಂ ಬಾಯುಮಾರೋಪ್ಯ ಭ್ರುವೋರ್ಮಧ್ಯೇ ಧಿಯಾ ತದಾ .

ಧ್ಯಾಯೇದನನ್ಯಧೀಃ ಪಶ್ಚಾದಂತರಾತ್ಮಾನಮಂತರೇ .. 22..

ಮಧ್ಯಮೇಽಪಿ ಹೃದಯೇ ಚ ಲಲಾಟೇ ಸ್ಥಾಣುವಜ್ವಲತಿ ಲಿಂಗಮದೃಶ್ಯಂ .

ಅಸ್ತಿ ಗಾರ್ಗಿ ಪರಮಾರ್ಥಮಿದಂ ತ್ವಂ ಪಶ್ಯ ಪಶ್ಯ ಮನಸಾ ರುಚಿರೂಪಂ .. 23..

ಲಲಾಟಮಧ್ಯೇ ಹೃದಯಾಂಬುಜೇ ಚಯಃ ಪಶ್ಯತಿ ಜ್ಞಾಮಯೀಂ ಪ್ರಭಾಂ ತು .

ಶಕ್ತಿಂ ಸದಾ ದೀಪವದುಜ್ಜ್ವಲಂತೀಂ ಸ ಪಶ್ಯತಿ ಬ್ರಹ್ಮವಿದೇಕದೃಷ್ಟ್ಯಾ .. 24..

ಮನೋಲಯಂಯದಾಯಾತಿ ಭ್ರೂಮಧ್ಯೇಯೋಗಿನಾಂ ನೃಣಾಂ .

ಜಿಹ್ವಾಮೂಲೇಽಮೃತಸ್ರಾವೋ ಭ್ರೂಮಧ್ಯೇ ಚಾತ್ಮದರ್ಶನಂ .. 25..

ಕಂಪನಂ ಚ ತಥಾ ಮೂರ್ಧ್ನಃ ಮನಸೈವಾತ್ಮದರ್ಶನಂ .

ದೇವೋದ್ಯಾನಾನಿ ರಮ್ಯಾಣಿ ನಕ್ಷತ್ರಾಣಿ ಚ ಚಂದ್ರಮಾಃ .
ಋಷಯಃ ಸಿದ್ಧಗಂಧರ್ವಾಃ ಪ್ರಕಾಶಂ ಯಾಂತಿಯೋಗಿನಾಂ .. 26..

ಭ್ರುವೋಽನ್ತರೇ ವಿಷ್ಣುಪದೇ ಋಚೌ ತು ಮನೋಲಯಂಯಾವದಿಯಾತ್ಪ್ರಬುದ್ಧೇ .

ತಾವತ್ಸಮಭ್ಯಸ್ಪ ಪುನಃ ಖಮಧ್ಯೇ ಸುಖಂ ಸದಾ ಸಂಸ್ಮರ ಪೂರ್ಣರೂಪಂ .. 27..

ಸಮೀರಣೇ ವಿಷ್ಣುಪದೇ ನಿವಿಷ್ಟೇ ಜೀವೇ ಚ ತಸ್ಮಿನ್ನಮೃತೇ ಚ ಸಂಸ್ಥೇ .

ತಸ್ಮಿನ್ಸ್ತದಾ ಯಾತಿ ಮನೋಲಯಂ ಚೇನ್ಮುಕ್ತೇಃ ಸಮೀಪಂ ತದಿತಿ ಬ್ರುವಂತಿ .. 28..

ಸಮೀರಣೇ ವಿಷ್ಣುಪದೇ ನಿವಿಷ್ಟೇ ವಿಶುದ್ಧಬುದ್ಧೌ ಚ ತದಾತ್ಮನಿಷ್ಠೇ .

ಆನಂದಮತ್ಯದ್ಭುತಮಸ್ತಿ ಸತ್ಯಂ ತ್ವಂ ಗಾರ್ಗಿ ಪಶ್ಯಾದ್ಯ ವಿಶುದ್ಧಬುದ್ಧ್ಯಾ .. 29..

ಏವಂ ಸಮಭ್ಯಸ್ಯ ಸೂದೀರ್ಘಕಾಲಂಯಮಾದಿಭಿರ್ಯುಕ್ತತನುರ್ಮಿತಾಶೀ .

ಆತ್ಮಾನಮಾಸಾದ್ಯ ಗುಹಾಂ ಪ್ರವಿಷ್ಟಾಂ ಮುಕ್ತಿಂ ವ್ರಜ ಬ್ರಹ್ಮಪುರೇ ಪುನಸ್ತ್ವಂ .. 30..

ಭೂತಾನಿಯಸ್ಮಾತ್ಪ್ರಭವಂತಿ ಗಾರ್ಗಿ ಯೇನೈವ ಜೀವಂತಿ ಚರಾಚರಾಣಿ .

ಜಾತಾನಿಯಸ್ಮಿನ್ ವಿಲಯಂ ಪ್ರಯಾಂತಿ ತದ್ಬ್ರಹ್ಮ ವಿದ್ಧೀತಿ ವದಂತಿ ಸರ್ವೇ .. 31..

ಹೃತ್ಪಂಕಜೇ ವ್ಯೋಮ್ನಿ ಯದೇಕರೂಪಂ ಸತ್ಯಂ ಸದಾನಂದಮಯಂ ಸುಸೂಕ್ಷ್ಮಂ .

ತದ್ಬ್ರಹ್ಮ ನಿರ್ಭಾಸಮಯಂ ಗುಹಾಯಾಮಿತಿ ಶ್ರುತಿಶ್ಚೇತಿ ಸಮಾಮನಂತಿ .. 32..

ಅಣೋರಣೀಯಾನ್ಮಹತೋ ಮಹೀಯಾನಾತ್ಮಾ ಗುಹಾಯಾಂ ನಿಹಿತೋಽಸ್ಯ
ಜಂತೋಃ .
ತಮಕ್ರತುಂ ಪಶ್ಯ ವಿಶುದ್ಧಬುದ್ಧ್ಯಾ ಪ್ರಯಾಣಕಾಲೇ ಚ ವಿಹೀನಶೋಕಾಃ .. 33..

